
ZWENEZWOYESUA ḒA A VHIDZA

 …tenda.
Kha ri vhe ro ima lwa tshikhathinyana zwino musi ri tshi

vhala Ipfi la Murena. Kha Yohane Mukhethwa, ndima ya vhu
11, huno thoma nga ndimana ya 18.

Zwino Bethani ho vha hu tsini na Jerusaḽema, i no nga
mitshimbilo ya fumiṱhanu:
Huno vhunzhi ha Vhayuda vha ḓa kha Mariṱa na

Maria, u vha khuthadza malugana na khaladzi avho.
Huno Maria, nga u ṱavhanya…kana, Mariṱa, nga u

ṱavhanya a tshi tou pfa…uri Yesu o vha a tshi khou ḓa,
a bva a yo ṱangana nae: fhedzi Maria a sala nḓuni.
Zwenezwo Mariṱa a ri kha Yesu, Murena, arali iwe

wo vha u fhano, khaladzi anga…o vha a tshi ḓo vha
a songo fa.
Fhedzi ndi a zwi ḓivha, zwauri na zwino, tshiṅwe na

tshiṅwe tshine iwewa tshi humbelaMudzimu,Mudzimu
u ḓo u ṋea tshone.
Yesu a ri khae, Khaladzi au u ḓo vuwa hafhu.
Mariṱa a ri khae, ndi a zwi ḓivha uri u ḓo vuwa hafhu

nga mvuwo nga ḓuvha ḽa u fhedzisela.
Yesu a ri khae, ndi Nṋe mvuwo, na…vhutshilo: uyo

ane a tenda kha nṋe, naho o vha o fa, u ḓo dovha a tshila:
…nnyi na nnyi ane a tshila huno a tenda kha nṋe a

nga si fe na khathihi. Naa u ya tenda izwi?
A ri khae, Ee, Murena: ndi a tenda uri iwe u Kristo,

Murwa wa Mudzimu, ane a tea u ḓa kha shango.
Zwenezwo musi o amba ngauralo, a ḓitshimbilela,

huno a ya a vhidza Maria murathu wawe tshiphirini, a
tshi ri,Muṋe o ḓa, huno u a vhidza.

2 Kha ri kotamise zwifhaṱuwo zwashu zwino u itela thabelo.
3 Khotsi ashu wa Ṱaḓulu, ro kuvhangana hafhu madekwana
ano hafha nga ndivho ya u shumela Iwe, u vhana Ipfi Ḽau, u dzhia
thero, na u tenda uri U ḓo ri ḓisela na u dzumbulula mutumbu
wa thero. Ri a rabela, Murena, u itela ṱhoḓea iṅwe na iṅwe ine ra
vha nayo hafha madekwana a ṋamusi.
4 Hu nga vha na vhaṅwe vhane vha sa U ḓivhe. Ngavhe
vha tshi U wana, madekwana a ṋamusi, sa Mutshidzi wavho
huno vha zwi ṱanganedza nga u ralo. Ngavhe vha tshi kona,
madekwana a ṋamusi, nga tshiṅwe tshithu tshe tsha itwa, kana
u ambwa, zwine zwa ḓo ḓisa Kristo kha vhukuma ha vhungoho

khavho. U swikela, vhutshilo havho hoṱhe vhu tshi ḓo ṋekedzwa
Khae na kha tshumelo Yawe. Ri a U livhuwa nga zwithu zwe
ra zwi vhona Ene a tshi ita na fulufhelo ḽine ra vha naḽo ḽa
vhutshilo nga seli ha murunzi une ra tshila khawo zwino. U
ḓivha hezwi, uri musi A tshi ḓa ri ḓo takulelwa nṱha u ṱangana
Nae tshikhalani. Huno nga hezwi, Murena, ri rabela uri U ḓo
vhea iḽi fulufhelo, heḽi fulufhelo ḽo fhaṱutshedzwaho, kha mbilu
ya muṅwe na muṅwe, madekwana a ṋamusi. Avho vhe vha vha
nḓilani tshifhinga tshilapfu huno vha livhana na khaedu nnzhi
dzi konḓaho, ngavhe, madekwana a ṋamusi, lutendo lwavho
lu tshi takulelwa nṱha. Zwi tendele, Murena, uri vha ḓo vha
na mbonalo ntswa, madekwana a ṋamusi, huno vha vusuludza
miano yavho nahone vha thoma nga huswa hafhu.

5 Khotsi, ri rabelela avho vhalwalaho na vhaṱhupheaho.
Ngavhe uvhu vhu tshi vha vhusiku ha mbofholowo yavho.
Vhanzhi, Murena, vho vhea dzisagadugu hafha kha puḽatifomo.
Huno ri a rabela, Khotsi wa Ṱadulu, samusi ndi tshi vhea zwanḓa
zwanga kha hedzi bogisini. Zwino, ro funzwa, Bivhilini, u ri,
“Vho dzhia kha muvhili wa Paulo Mukhethwa dzisagadugu
na dziapuroni, huno mimuya mivhi ya bva kha vhathu, huno
malwadze a fhodzwa.” Zwino ri a limuwa uri a ri Paulo
Mukhethwa, fhedzi U kha ḓi vha Yesu muthihi. Huno ri a
rabela, Murena, uri U ḓo fhodza muṅwe na muṅwe ane hedzi
dzisagadugu dza imelela. Ngavhe muṅwe na muṅwe a tshi
fhodzwa u itela Vhugala Hau.

Ṅwatekanya Tshinnkwa tsha Vhutshilo kha riṋe, u bva kha
Ipfi, samusi ri tshi lindela, ngaDzina ḽa YesuKristo. Amene.

Ni nga dzula.

6 Ndi zwavhuḓi u vhuya murahu hafha madekwana a ṋamusi,
na u shumela Murena. Zwo naka u vhona luvhanḓe lwa fhasi
lwo ḓala, madekwana a ṋamusi, ngauralo ri vha livhuwaho u ḓa
haṋu. Huno hu lwa u thoma ndi tshi vha hafha, ndi humbula uri
izwo ndi zwavhuḓi nga maanḓa.

7 Zwino, a zwi na ndavha uri ndi vhangana vhane ra amba
navho, ri amba zwithu zwithihi. Ndo no amba kha tshigwada
tsha vharu kana vhaṋa fhedzi, nahone ndo no amba na
vhazwigidi zwa maḓana maṱanu nga tshifhinga tshithihi. Vha
zwigidi zwamaḓanamavhili na fuṱhanu, nga tshiṅwe tshifhinga.
Huno a zwi na ndavha zwine zwa vha zwone, zwine Kristo a
nthumelela, u thetshelesa. Ndo amba…Ndi nga si shandukise
thero yanga na khathihi, arali havha vho vha vha vhathu vha
miḽioni vho dzula hafha, madekwana a ṋamusi, u tou fana.
Ngauri, ndi khou tou ṱavha mbeu fhedzi, huno I fanela u wela
mavuni huṅwe fhethu. Huno musi iyo mbeu ya u fhedzisela i tshi
dzhena ngomu, a hu tsha ḓo vha na iṅwe. Ri a zwi ḓivha uri hu
nga vha…

8 Ri a ḓivhudzisa uri ndi ngani hu si na mvuseledzo zwino, ndi
ngani ri sa vhoni u swela kha vhathu. A thi ḓivhi uri ndi ngani.
Fhedzi kha ri tou humbula, mini-ha arali zwo tou rali. Khamusi
hu na mutukana muṱuku hafha, madekwana a ṋamusi, kana
musidzanamuṱuku o begwa kha Seattle, Washington. Zwino, iyo
Bugu yo fara dzina ḽawe. U ḓa u rengulula vhane madzina avho
a vha kha Bugu. U rengulula zwi amba “u vhuisa murahu he
tsha wa tshi hone.” Huno kha murafho wa vhathu, o wa. Huno
a nga si Zwi ṱanganedze zwino; u kha ḓi vha muṱuku. Ngauralo
tshivhidzo tshi ḓo bvela phanḓa, u tou isa phanḓa, vha ḓo vha na
miṱangano, na zwiṅwe-vho, u swika uyo muthu wa u fhedza a
tshi dzheniswa ngomu, zwenezwo iḽa Bugu i ya valwa, a hu tshe
na u engedzwa. Zwenezwo zwo fhela.

9 U swika, uri itsho tshifhinga tshi ḓo vha lini, a huna na
muthihi washu ano ḓivha. Fhedzi kha ri bvele phanḓa na u ita
zwoṱhe zwine ri nga kona, kha vhugala Hawe, u swika itsho
tshifhinga tshi tshi fhela. A ri ḓivhi uri uyo muthu ndi nnyi. A
nga ḓi vha o no dzhena, ri khou tou lindela uḒaHawe. A ri ḓivhi.
Huno a zwi nga vhuyi zwa dzumbululwa kha muthu, tshifhinga
tsha u Ḓa Hawe, ngauri na Vharuṅwa vha Ṱaḓulu a vha ḓivhi
uri zwi khou ya u vha lini. Fhedzi ri khou zwi sedza tshifhinga
tshiṅwe na tshiṅwe, na u lindela, ro lavhelesa uḒaHawe.

10 Zwino, ni tea u vha na lutendo kha tshiṅwe tshithu. A zwi
na ndavha tshine tsha vha tshone, ni tea u vhea lutendo lwaṋu
huṅwe fhethu. Lutendo lwaṋu, lutendo lwaṋu lu nga ḓi vha lu
kha…kha bugu ya u vhala. Lu nga ḓi vha kha ndaela yaṋu.
Arali ulwo lu—arali ulwo lu lutendo lwaṋu, lu kha ndaela yaṋu,
zwenezwo ndi—ndi hune lutendo lwaṋu lwa dzula.

11 Ni ri, sa tsumbo, di—dinomineisheni iṅwe, i ri, “Ri na bugu ya
u vhala.”Ni a tenda izwo. Zwo ralo, tshiṅwe na tshiṅwe nga nnḓa
ha hetsho, ni nga si tshi tende, inwi ni a vhona, ngauri ndi zwine
na tenda khazwo, ndi bugu ya u vhala ya iyo dinomineisheni.
Huno zwi nga ḓivha zwauri ni tenda kha tshiṅwe tshithu, ni
nga vha na u nanga haṋu. Ndi zwine na, ri Vhaamerika vho
vhofholowaho, u vha nga u ralo.

12 Fhedzi, kha nṋe, lutendo lwanga lu kha Ipfi ḽa Mudzimu,
zwe Mudzimu a amba u vha Ngoho. Zwiṅwe zwithu zwoṱhe zwo
fhambanaho na Hezwo, ngauri a zwo ngo ralo. Ni a vhona? A
thi ri a zwo ngo ralo, fhedzi, kha nṋe, arali zwi tshi fhambana
na Hezwi, a zwo ngo ralo. Huno ri wanulusa ṋamusi uri vhathu
vhanzhi vha vhea lutendo lwavho kha tshiṅwe tshithu, na kha
iṅwe ndaela, kana huṅwe u bvelela, kana tshiṅwe tshithu.
Fhedzi, kha nṋe, zwi tea u vha Ipfi ḽa Mudzimu, na Ipfi ḽe A ḽi
fulufhedzisela ḽino ḓuvha.

13 Hu si mulayo. Mulayo wo vha u wa Vhayuda, miṅwaha yo
vhalaho. Ṋamusi ri kha masia a tshilidzi, huno ri khou—ri khou

tshila nṱha ha mulayo. Muthu ane a khou—a khou tshila kha
tshilidzi hanamulayo. A hu namulayo kha tshilidzi.
14 Naa ni nga nkhanṱula hani nga u vha na tshedza tshi imisaho
hafha, zwine ḓorobo yo no ḓi ntendela uri ndi nga vha na tshedza
tshi imisaho tshine nda tama u vha natsho? Ni a vhona? Ni nga
si zwi kone. A hu namulayo wa u nkhaṱula.
15 Ngauralo, tenda fhedzi ndi kha Kristo, ndo vhofholowa kha
mulayo. Ni a vhona? Ndi nṱha ha mulayo ngauri ndi kha tshilidzi
Tshawe. O vhea iḽo fulufhelo kha nṋe, uri a thi nga iti tshiṅwe
tshithu tsho khakheaho, kana O vha a nga si mphe itsho tshilidzi.
Ndi zwine A ita kha inwi nga nḓila i fanaho. Ri kha tshilidzi
Tshawe.

Zwino, thero yanga, madekwana a ṋamusi.
16 Ni songo hangwa madekwana a matshelo, zwino. Ri khou
lingedza u dzula zwiṱukunyana. Ndi ṱoḓa u ḓa hafha nga u
ṱavhanya zwiṱuku madekwana a matshelo, ngauri ndi ṱoḓa…
Madekwana a matshelo ndi lushaka lwa vhusiku vhune ra
ṋea u itela tshidzo, u tou ombedzela kha mbidzo ya aḽitare,
ombedzela kha avho vha no ṱoḓa u ṱanganedza ndovhedzo ya
Muya Mukhethwa. Huno vhusiku vhuthihi, kana ḽithihi ḓuvha,
musi ndi sa athu ṱuwa, ndi nga takalela u amba nga ha…
thero ya Malofha, Luswayo, Malofha a no tea u vha kha
muhangambwa, nahone arali Murena a tshi funa.
17 Zwino, madekwana a ṋamusi. Vhusiku vhuṅwe na vhuṅwe,
ndo vha wa u lenga vhusiku vhuṅwe na vhuṅwe. Ndi ḓo
lingedza zwanga zwa khwinesa, madekwana a ṋamusi, u bva
nga tshifhinga. Ndo limuwa uri a ri na tshifhinga tshinzhi
tsho salaho, ndi khou lingedza u vhulunga tshetsho tshifhinga
tsho salaho, ngauralo ni nkonḓelele. Yone…Ndi ḓo rabela uri
Mudzimu u ḓo dzhia muya muṅwe na muṅwe u re hafha, une wa
kha ḓi tshidzea, ngavhe A tshi u tshidza. A thi ḓivhi uri U zwi ita
hani. Huno ndi mushumo washu u rumela Ipfi, kana u rera Ipfi.
Huno tendela…Ndi mbeu. Huno musi iyo mbeu i tshi thoma u
mela, i ḓo bveledza kokotolo zwine pfulufhedziso ya vha.
18 Zwino u bva kha Yohane Mukhethwa 11, madekwana a
ṋamusi, ri dzhia ḽino ḽiṅwalwa: Zwenezwo Yesu A Ḓa A Vhidza.
Yesu a ḓa.
19 Zwino ri wana zwa muṱoḓo wa itshi tshifanyiso madekwana
a ṋamusi. Ho vha hu Yesu, musi O vha a—a tshi tou vha
muṱhannga muswa, O ḓa a dzula na muṱa ngei Bethani; huno
ho vha hu Maria na Mariṱa na Lazaro. Huno vho vha vho
ṱutshela tshi—tshivhidzo tshavho, kana ndaela ya Vhafarisei na
Vhasadukei, huno vha tevhela Yesu, huno vha Mu ramba hayani
havho. Huno Lazaro o vha a—a khonani ya haṋwani Yawe. Huno
ri a vhudzwa, uri Lazaro o vha e mutevheli muhulu wa Yohane
Mulovhedzi we a vha a tshi khou amba nga ha u ḓa ha Messia.

Huno zwenezwomusi Yesu a tshi ḓa vhuponi, huno a ḓa Bethani,
vho dzulela uMu ṱanganedza hayani havho.
20 Zwino, ri a funzwa uriMariṱa naMaria vho itamakolo u itela
thembele, na zwiṅwe-vho, ngeno Lazaro o vha a tshi khou guda
u vha wa maṅwalo, u ṅwala marifhi kha mulayo. Kha…Vho
a ṅwala kha mukumba tshifhingani tshenetsho, u nga mukumba
wa tshipuka, vhurifhi hu ṅwalawo khamukumba, huno a petiwa
kha tshikurolo tshiṱuku huno a vhewa fhasi kha tshithu tshiṱuku
tsha u fara. Huno Lazaro o vha a na muṅwalo wavhuḓi. Huno o
vha a tshi nga ṅwala hezwi zwikurolo.
21 Huno Yesu o vha a tshi khou dzula navho. Huno vho vha vho
Mu vhona a tshi ita zwithu zwinzhi, vha na fulufhelo ḽo raloho
Khae, u swika vha tshi tou ṋea vhutshilo havho hoṱhe Khae.
Naho O vha a…
22 Ni a vhona, Yesu, nga ḓuvha Ḽawe, o vha a tshi tshovholwa
na u seiwa, u fhira vhukwila vhuṅwe na vhuṅwe vhu re hone
ṋamusi kha ḽifhasi. A hu na tshiṅwe tshithu tshine tshi nga
vha fhasisa na u nyadziwa u fhira Yesu. Ni a vhona? Zwivhidzo
zwo Mu vhenga. Huno vho vha vha tshi tou vha vha si na
mushumo Nae, na khathihi, ngauri O vha a tshi dzulela u vha
kaidza, huno a vha vhidza nga lushaka lwoṱhe lwa madzina, na
u fhandekanya zwivhidzo zwavho. O tou fhinḓulusa shango ḽoṱhe
nṱha na fhasi, u tou ralo. Vho vha vha tshi khou lingedza u wana
vhuṅwe vhukhakhi, u Mu pomoka, huno vho vha vha nga si vhu
wane. Huno naho zwo ralo O vha a…Khavho, “O vha a ṅwana
o mbegwaho nga nnḓa ha mbingano. O bebgwa nga nnḓa ha
mbingano khethwa. O vha a muthu a sa ḓivhalekani nga u ralo.
O vha a si na pfunzo ya shango, u amba nga u ralo, huno naho
zwo ralo a Ḓivhidza muporofita. Huno, yawee, nṋe nṋe, muthu a
sa ḓivhalekani we A vha a ene!” Huno muṅwe na muṅwe wavho
o vha a tshi khukhulwaNgae, huṅwe na huṅwe.
23 Ha athu shanduka zwinzhi. Ni a vhona? Vhunga ndo amba
maṅwe madekwena, “Diabolo u dzhia muthu wawe fhedzi hu si
muya wawe.” Muya wa vhathu, u re kha vhathu, vhe vha tshila
murahu. Arali ro vha ri tshi tea u vha hafha lwa miṅwedzi i si
gathi, hune ri nga vha na u guda ha vhukuma kha Maṅwalo, ndi
nga takalela u tikedza kha vhoinwi uri a hu na vhurereli kha
ḽifhasi, ṋamusi, fhedzi zwine ndi nga tikedza kha inwi uri zwo
thoma kha Genesi, nahone nda ni sumbedza u ranga hazwo. Ndi
mbeu, u tou fana na tsinde ḽi tshi khou aluwa, oṱhe. Huno ḽi swika
nṱha kha tshifhinga tsha maluvha zwino, na u vhuya murahu
kha—kha mbeu hafhu. Ngauralo hezwi zwithu zwoṱhe zwine na
vhona zwi tshi khou bvelela kha ḽifhasi, zwo thoma kha Genesi,
ngauri Genesi ndi ndima yambeu ya Bivhili, u—u rangani.
24 Ngauralo ni a vhona, iyo mimuya, yo vha i kha avho vhathu
murahu nga ayo maḓuvha, i kha ḓi tshila kha vhathu ṋamusi. Ni
a vhona? Saṱhane u dzhiamuthu, fhedzimuya u bvela phanḓa.

25 Mudzimu u dzhia muthu Wawe, fhedzi Muya u tshila u tshi
bvela phanḓa. Izwo zwi ita Yesu Kristo a sa shanduki mulovha,
ṋamusi, na lini na lini. O dzhia Kristo Yesu, fhedzi Muya,
Muya Mukhethwa, u vhuya murahu, wo no vha kha vhathu
kha Tshivhidzo u tsa fhasi nga zwikhathi. Ni a vhona? Ngauri,
Mudzimu u dzhiamuthuWawe, fhedzi hu siMuyaWawe.
26 Saṱhane u dzhia muthu wawe, huno ni wana yeneyo mimuya
i fanaho. Lavhelesani mvumbo yayo.
27 Ḓiṱaluseni inwi muṋe, madekwana a ṋamusi, kha tshiimo
tshaṋu tsha zwino hune na vha hone, nga iṅwe mvumbo ya
Bivhili. Naa no vha ni tshi ḓo vha ni gai arali no tshila nga
tshifhinga tsha Noaxe? Naa ni tshi ḓo vha ni gai? Naa ni tshi
ḓo vha ni gai nga maḓuvha a Murena Yesu musi O vha a fhano
kha ḽifhasi, kha ṋama Yawe? Naa no vha ni tshi ḓo ṱaluswa na
tshigwada tshifhio, madekwana a ṋamusi? Itanu humbula nga
hazwo. Ni a vhona? Naa no vha ni tshi ḓo ṱaluswa na tshigwada
tshifhio, musi Paulo o vha a tshi khou vha khakhulula murahu
hangei kha Vhakorinta nga zwithu zwe vha vha vha tshi khou
ita? Naa ndi tshifhio tshigwada tshe na vha ni tshi ḓo ṱaluswa
natsho? Ni a vhona? Itanu sedza murahu. Ndi ngilasi ya u vhona.
Ri nga vhona he ra vha ri hone, zwine…Tshiṅwe na tshiṅwe
tshe ra vha ri tshone, ri tshone zwino, ndi zwine ro vha ri tshi ḓo
vha ri zwone murahu hangei. Ngauri, muya u re kha riṋe zwino,
wo ṱaluswa murahu henefho, ndi wone muya muthihi we wa vha
u khavho murahu hangei. Yawee!
28 Izwo zwo vha zwi tshi fanela u ri dzinginyisa zwa ri bvisa
kha—kha u kumedza hashu hune ra vha khaho, u dudela. Fhedzi
ni a ḓivha Bivhili yo ri ri tea u vha nga iyo nḓila, uri a kone U
pfa tshithu tshoṱhe mulomoni Wawe. Naa O zwi fulufhedzisa?
[Tshivhidzo tshi ri, “Amene.”—Mudz.] Ri a zwi ḓivha roṱhe uri O
zwi fulufhedzisa. Huno U ḓo zwi ita. Tshivhidzo tshoṱhe tshi tea
u pfiwa mulomoni Wawe.

Zwenezwo, nnḓa ha tshivhidzo hu ḓa Muselwa. Ndi vho
Nangiwaho.
29 Zwino, Yesu o ṱutshela hayani Hawe huno o vha a tshi khou
dzula na Mariṱa na Maria na Lazaro. Huno ḽiṅwe ḓuvha, ni a
ḓivha…
30 A ri, kha Bivhili, Ha iti tshithu u swika Khotsi vha tshi Mu
sumbedza zwine a tea u ita. Yohane Mukhethwa 5:19, Yesu a ri,
“Ngoho, ngoho, Ndi a ni vhudza, Murwa a nga si ite tshithu nga
Ene muṋe; fhedzi zwine A vhona Khotsi vha tshi ita, izwo na
Murwa u a ita-vho.” Huno arali na tevhela ulwo Luṅwalo, ri na
tshifhinga tsha u lu ṅwatekanya uri lu kone u, vhonala nga nḓila
yavhuḓi, kha inwi. Ni tou lu tshimbidza kha…Lu tou lukekanya
nga kha Bivhili yoṱhe. Huno ndima iṅwe na iṅwe kha Bivhili
i nalwo.

31 Bivhili i kha u bvela phanḓa. Ipfi ḽiṅwe na ḽiṅwe ḽi a ṱumana.
A hu na khanedzano Khaḽo. Ḽi tendelana ḽoṱhe. Arali na wana
u hanedzana, no hu wa na nnḓa ha Bivhili, ngauri Bivhili a i
ḓihanedzi. I kha u bvela phanḓa, u bvela phanḓa, ho fhelelaho.
Dzhielani nzhele.
32 Zwino hezwi, Yesu, musi…Ovha a tshifhiwa tshihulwanesa
tshe Mudzimu a vhuya afha ḽifhasi, shango. “Mudzimu o funa
shango zwi ngafha-ngafha,” Yohane 3:16. Zwino, vhathu vho vha
na lutendo Khalwo.
33 Tshifhinga tshoṱhe, zwifhiwa zwa Mudzimu zwi a nyadziwa,
nga u takuwa ha vhurereli ha musalauno. Sedzani murahu kha
tshikhathi tshiṅwe na tshiṅwe, misi ya Eḽia, misi ya Mushe, misi
yoṱhe ine na nga i ṱoḓa. Hoṱhe hune i nga vha, yo dzulela u
sedzelwa fhasi, tshifhinga tshoṱhe. A zwi shanduki na khathihi.
34 Huno zwenezwo ri vhona henefho, naho, uri, nga iḽo ḓuvha,
musi Mudzimu a tshi shumisa Yesu…
35 Zwino, ho vha hu na tshifhinga tshe musadzi a shumisa
tshifhiwa tsha Mudzimu, nga kha Yesu. A kwama nguvho Yawe,
huno Yesu a tenda uri Ha ngo ḓivha uri ndi nnyi o zwi itaho.
Zwino, a thi tendi uri o vha A tshi sokou vha…O ita muswaswo
kana a bvela phanḓa. Ndi tenda Ipfi ḽiṅwe na ḽiṅwe ḽe A amba
ḽo vha ḽi ḽa ndeme, ḽo vha ḽi na zwine ḽa amba zwone. Huno A ri,
“Ndi nnyi O kwamaho?” O vha a sa zwi ḓivhi. Huno A sedza u
mona, nga kha vhathetshelesi, u swika A tshi wana musadzi na
ulwo lutendo, huno a mu vhudza nga thaidzo yawe ya malofha
ye a fhodzwa nga nṱhani ha lutendo lwawe. Zwino, o vha a
musadzi a tshi khou shumisa mpho ya Mudzimu. Zwino, ni a
vhona, uyo musadzi muthihi a tshi khou shumisa mpho Yawe,
A kulwa nungo ngayo.
36 Fhedzi lavhelesani kha hetshi tshiwo hafha, musi A tshi
vusa Lazaro u bva vhafuni. A hu na tsho ambiwaho nga Hae
a tshi fhelelwa nga nungo henefho. Zwingafhani a tshi tea u
vhidza muthu, ane muya wawe wo vha wo no vha kha lwendo
lwa maḓuvha maṋa kule, huno u sina ho vha ho no dzhena
kha muvhili wa uyo muthu! Ningo yawe, khanwe, nga maḓuvha
maṋa, yo vha yo no wela ngomu. Huno henefho O vha a hone,
a mu vhidzela murahu vhutshiloni hafhu, huno a tshila, a ḽa,
a nwa, u nga muthu muṅwe na muṅwe. Izwo zwo vha zwi
zwi ngafhani u fhira zwa musadzi a tshi kwama lupendelo lwa
nguvho Yawe! Fhedzi hafho ho vha hu Mudzimu a tshi khou
shumisa mpho Yawe. Ni a vhona?
37 Zwino, ndi yone phambano hafha kha puḽatifomo. Zwino,
arali na nga tevhela—tevhela tshumelo huno na nnḓa, tshiṅwe
tshifhinga, nga nḓila Ine zwa amba zwithu zwine zwa ḓo bvelela,
zwo ralo, miṅwaha minzhi phanḓa, dzivhege phanḓa, miṅwedzi
phanḓa, hune vha ḓo ya, zwine vha ḓo ita. Ndi Mudzimu a tshi
khou I shumisa.

38 Hafha, ndi inwi ni tshi khou I shumisa. A si nṋe. Itou fhira,
ngauri i tou vha mpho ya—ya u ḓigeḓa ngayo, I bviseni nnḓa ha
gere ya muthu, uri Mudzimu a kone u Ḓidzhenisa gereni Ngayo,
nahone a ambe zwithu. Zwino, lutendo lwaṋu, a ni limuwi
hezwo, ni khou ita hezwo, inwi muṋe. Lutendo lwaṋu lu khou
ita hezwo.
39 Zwino, arali Mudzimu a tshi ṱoḓa u ita tshiṅwe tshithu, U
tou ni takulela nṱha, u ri, “Zwino, hu ḓo vha, u ḓo ya fhethu ha
u rali. Musi u tshi khou reila zwiṱaraṱani, hu ḓo vha na tshithu
tshi no bvelela henefho. Hu ḓo vha na munna a na—a na suthu ya
buraweni. U na mavhudzi a tseṱhana. U ḓo ṱangana na iwe fhasi
henefho. Iwe u ye khae, ngauri mufumakadzi wawe u khou lwala
nga maanḓa. U kha hafha huṅwe fhethu. Heyi ndi nga nḓila ine
a ḓo vhonala ngayo. Huno iya u vhee zwanḓa khae. Mu vhudze
a humise itsho tshithu, tshe a dzhia hafha miṅwaha i si gathi yo
fhiraho, huno a ite tshiṅwe tsho fhambanaho, a shanduke, huno
u ḓo fhola.” Zwenezwo ndi ḓo zwi vhudza vhathu. Ri a ya. Hafha
ndi munna henefho. Ndi zwe kokotolo zwi kha ḓi bva u bvelela.
Nga ha zwithu zwo fhambanaho kha lushaka.
40 Nga ha hoyu Marilyn Monroe musi a tshi lovha, a vha nga
vhuyi vha tenda fhedzi uri uyo musidzana o ḓivhulaya. Fhedzi
ha ngo ḓivhulaya. O lovha nga u kundelwa nga mbilu. Ndo zwi
vhona, maḓuvha phanḓa ha musi zwi tshi itea, nda vha vhudza
nga hazwo. Fhedzi a vho ngo nthetshelesa.
41 Musi avho vha vhulayi vha tshi vhulayana. Miṅwedzi ya
rathi zwi sa athu…Nṱha ngei New York, muṅwe o vhulaya
muṅwe. Huno ndo vha vhona kha—kha zwipoto zwavho, vha tshi
ita khani nga tshavho. Huno nda vhona muṅwe a tshi vhulaya
muṅwe, miṅwedzi ya rathi zwi sa athu itea.
42 Hezwi zwithu zwoṱhe yone…zwine Murena a sumbedza,
ndi Ene a tshi khou shumisamphoYawe. A hu na…Ani fhelelwi
nga nungo, ngamurahu ha hezwo. Fhedzimusi…Ndi zwine zwa
nnyita uri ndi vhe a shayaho nungo, ndi musi ni tshi shumisa
mpho ya Mudzimu, sa Muya Mukhethwa. A thi mpho Yawe.
Muya Mukhethwa ndi mpho Yawe. Ndi mpho ya Mudzimu kha
Tshivhidzo, ndi Muya Mukhethwa, huno ni a I shumisa. Huno
Wone u ya i shumisa tshifhinga tshoṱhe ni tshi bva kha gere. Ni a
vhona zwine nda khou amba? Huno tendelani Muya Mukhethwa
u ye u ni shumise.
43 Zwino, kha hetshi tshiwo, Yesu o vha o no vhudza ngaKhotsi,
u ṱutshela haya na u ya kule.
44 Arali na dzhiela nzhele nga nḓila ye zwa shuma, vho, nga
murahu ha musi Lazaro a tshi khou lwala. Huno a hu na u tima-
tima, vhanzhi vhavho vho ri, “Uh-huh! Zwino kha ri vhone hune
uyo mufunzi wa muvhumbuluwi a vha zwino, ane a khou ya u
rabelela vhalwadze. Haho kha vhupo zwino.”

45 Ngauralo, A ṱuwa kule. Huno vha, mafhedziseloni, vha Mu
vhidza. Musi dokotela o no mu landula, vha Mu rumela uri a ḓe.
Huno madzuloni a u ḓa, A tou ṋaṋa u ṱutshela kule. Vha rumela
hafhu. Madzuloni a u ḓa, A tou dzulela u ya nga iṅwe nḓila. Ni
a vhona? Huno zwenezwo, nga khathihi fhedzi, A ima, a sedza
murahu kha vhafunziwa; ngamurahu hamaḓuvhamanzhi, bono
ḽo vuledza zwe Khotsi vha vha vho Mu sumbedza. A ri, “Lazaro
o eḓela.”

Vhafunziwa vha ri, “Zwo ralo, u ita zwavhuḓi.”Ni a vhona?
46 “O eḓela,” hu si u fa. A hu na tshithu tsho raloho tshi no nga
mutendi a tshi fa. Ni a vhona? Huno A vha vhudza nga luambo
lwavho, “O fa, huno u itela vhoinwi Ndi a takala nga uri Ndo vha
ndi siho henefho. Fhedzi, Ndi ya u mu vusa. Ndi ya u mu vusa.”
Ni a vhona!
47 O zwi ḓivha uri zwi khou ya u itwa, zwino. Ngauri, arali A
songo ralo, zwenezwo O amba tshiṅwe tshithu tsho khakheaho
musi A tshi ri, “A thi iti tshithu u swikaKhotsi a tshiNtsumbedza
u thoma.” Ni a vhona? O zwi ḓivha.
48 Huno zwenezwo sedzani Khae ngei tshaloni, “Khotsi, Ndi a
u livhuwa Iwe, ngauri Iwe woMpfa kale. Fhedzi Ndi amba hezwi
kha havha vho imaho tsini.” Ni a vhona?

“Lazaro, bvela nnḓa.”Huno a ralo. A bvela nnḓa ha tshalo.
49 Zwino, musi Yesu a tshi ṱutshela hayani, mulandu, uri lufu
na vhuleme zwo mbo ḓi dzhena. Huno itanu elelwa, musi A
tshi ṱutshela hayani haṋu, vhuleme vhu nḓilani. Zwino, Ha ngo
pandelwa, hafha. Kana, O tou ṱuwa, ngauri Khotsi vho Mu
kokodzela kule. Mafulufhelo oṱhe o vha o nyamalala. Zwino,
haya hu ṱungufhadzaho huṱuku! Vhunzhi hashu, madekwana a
ṋamusi, ri ḓivha u lila na uho haya, musi lufu lu tshi dzhena
hayani hashu. Huno a ni vhuyi na ḓivha zwine lwa vha zwone
u swika ni tshi fhira khalwo. Fhedzi, ni a ḓivha, musi ho vha
hu na…
50 Lufu lwo vha lwo rwa haya huṱuku. Vho vha vho Mu vhidza.
Haya ho kwasheaho he ha vha hu hone! Muthu we vha vha vha
na fulufhelo khae, Muthu we vha vha vha tshi mu funa, Muthu
we vha mu vhona a tshi fhodza vhalwadze, a ita uri mabofu
a vhone, na u porofita, na u ḓivha mihumbulo ya mbilu, na u
vhudza vhathu zwine zwa ḓo bvelela, tshifhinga tshoṱhe! Huno
O vha a tshi swikelela Maṅwalo, kha dotho, u tou vha kokotolo,
nga maanḓa, u swika avho vhathu vha funaho Maṅwalo vha
tshi Mu tenda. Ni a vhona? Huno hafho ho vha hu vhaṅwe vha
khonani Dzawe dzi fulufhedzeaho, huno A tendela hezwo zwi
tshi bvelela. Ni a vhona? O tendela hezwo zwi tshi bvelela u tou
vhona zwine vha ḓo ita. A hu na u tima-tima, ndi zwe zwa vha
zwi kha muhumbulo wa Khotsi nga hazwo. Mafulufhelo oṱhe o
ṱuwa. Muthu we vha vha vho mu themba, vho mbo wanulusa
uri Ha zwine vho vha vha tshi dzhia uri U zwone, kana u—u

vha zwone. Huno vho vha vha kha u hanganea. Lazaro, khaladzi
avho, o vha o lovha.
51 Vho vha vha nga si kone u humela murahu tshivhidzoni,
ngauri vho vha vho no ṱamganedza Yesu, “musweleli,” huno
vho vha vho tumulwa, vha na vhurifhi havho, vhunga zwo ralo,
ṋamusi, kha tshivhidzo tshavho, uri vha nga si tsha kona u vhuya
murahu. Huno vha sala vha si na tshivhidzo. Vha sala vha si na
khonani, zwo vhonala nga u ralo. Vhathu vha ḓorobo vho vha
vho vha ṱanutshela. Khonani dzavho dzavhuḓi dze vha vha vha
tshi anzela u ṱwa nadzo tshivhidzoni, vho vha vha si tsha vha
ṱoḓa, ngauri vho ṱanganedza Yesu, “Hoyu ḽiravhele’ musweleli o
kalulaho.”
52 Ngauralo, zwenezwo, Muthu we vha vha vha na fulufhelo
khaye o vha ṱanutshela huno o vha a nga si vha thuse. Huno
vha mu vhidza lwa vhuvhili. Huno A ḓi vha landula; huno a
litsha munna a lovha, a fukedzwa zwiambaro zwa vhafu, huno a
vhewa tshaloni, huno a vhulungwa. Zwino, ni amba nga awara
ya swiswisa, iyo yo vha i awara ya swiswisa ye haya huṱuku ha
vhuya ha i vhona.
53 Huno zwenezwo Yesu a ḓa a bvelela. Ndi Ene, nga iyo awara
ya swiswisa. U zwi tendela u bvelela, tshiṅwe tshifhinga. Awara
ya swiswisa, zwenezwo Yesu a bvelela. Vhuhone Hawe vhu ḓisa
mafulufhelo maswa.
54 Heyi i nga vha i iṅwe ya awara dza swisisa kha vhaṅwe
vha vhoinwi vhathu. Ni nga vha ni, dokotela o no ni landula,
nga pfuko. Huno muthu o ita zwoṱhe zwine a nga ita u tshidza
vhutshilo haṋu, fhedzi zwi fhira yawe—yawe nḓivho. Ha tshe na
zwa u shuma ngazwo. O ita zwoṱhe zwine a nga kona, huno ni
khou ya u lovha. I nga ḓi vha i awara ya swiswisa ye na vhuya
na i vhona. Fhedzi, itanu elelwa, ndi kha awara ya swiswisa
ine A bvelela. A bvelela. Zwenezwo, musi A tshi ḓa, zwi ḓisa
mafulufhelo maswa. Zwi ḓisa mafulufhelo maswa musi A tshi
ḓa. Vhuhone Hawe vhu ḓisa fulufhelo ḽiswa.
55 Mariṱa, a bvela nnḓa. O dzulela u sumbedza mivhala yawe,
uri o vha a sa vhonali a tshi fulufhedzea sa Maria, ngauri Maria
o vha a tshi khou thetshelesa Ipfi, fhedzi, Mariṱa, musi o vha a
tshi khou Mu bikela tshiswiṱulo, na zwithu. A sumbedza zwe a
vha e zwone zwenezwo.
56 Ngauri, musi Yesu a tshi vhuya murahu ḓoroboni, a hu na
u tima-tima fhedzi zwe vhanzhi vhavho vha ri, “Zwino, nga
murahu ha musi mutukana o no fa, na u vhulungwa, zwino hoyu
mureri wa muvhumbuluwi mukhethwa u a ṋengeledza a vhuya
murahu kha ḓorobo.” A hu na u tima-tima uri musi Mariṱa a tshi
thoma u ya nnḓa, vhaṅwe vhavho vho ri, “Sedzani, henefho u ya
ya zwino. Arali ndo vha ndi kha vhuimo hawe, ndo vha ndi tshi
ḓo mu vhudza zwine nda humbula nga Hae. Ndo vha ndi tshi ḓo
Mu vhudza nga hazwo musi ndi tshi swika henefho. Oo, a hu na

u tima-tima fhedzi zwine a ḓo ralo. Ri ḓo ya ra mu lavhelesa a
tshi zwi ita.” Arali o vha na, heyi nganea yo vha i sa ḓo vha i tshi
khou vhalea nga nḓila ine ya vha ngayo,madekwana a ṋamusi.
57 Zwino mu lavheleseni. Hafha u a ḓa. A nga vha o fhira nga
kha—kha—kha vhafunzi vha tshawe—tshawe tshivhidzo tsha u
thoma. Huno a ri, “Zwino, kha ri wanuluse zwine zwa bvelela
zwino. Ni a vhona? A ṋengeledza a shavha. Musi awara, awara
ya u vhavhesa, i tshi ḓa, A shavha.”
58 Zwino, Mariṱa, a hu na u tima-tima, o vha a muvhali wa
Bivhili, kana o vha a tshi ḓo vha a songo vhuya a ṱanganedza
Yesu, tsha u tou thoma. O vha a nga si zwi ṱanganedze kha
ngelekanyo dza vhathu, kana kha maga a vhurereli ha iḽo ḓuvha.
O vha a nga si zwi ṱanganedze kha tshivhidzo, ngauri tshivhidzo
tsho Mu vhenga. Huno vha vhurereli vho Mu vhenga. Huno na
vhoṱhe vho Mu vhenga. Ngauralo, u tea u vha o vha muvhali wa
Maṅwalo, huno o vha o vhala kha Bivhili.
59 Misini ya Eḽiya, ho vha hu na musadzi nga dzi-…musadzi
wa Musunema. Huno o vha a sa bebi. Huno o vha a na lutendo
kha munna, muporofita, wa iḽo ḓuvha, Eḽiya. Huno o vha o mu
fhaṱela fhethu huṱuku nga matungo a nnḓu yawe. Kana, ene na
munna wawe vho vha vha na haya havhuḓi. Vho fhaṱa fhethu
huno vha vhea sa—sambelo ḽa maḓi henefho, na fhethu hawe ha
u ṱamba na u ḓi ambusa, huno vha tou ita fhethu havhuḓi, ha
vhuphuvhe-phuvhe. Huno musi a tshi ḓa nga hanefho, ene na
Gehazi, muḓinḓa wawe, huno a ri, “Lavhelesai vhulenda vhune
hoyumusadzi waMusunema o ri—o ri sumbedza hone.” A ri, “Iya
u mu vhudzise arali ndi tshi nga amba na mulanga mmbi ane
nda—nda ḓivha nga hae. Ndi a mu ḓivha nga maanḓa. Kana, ndi
tea u amba na khosi? Ndo no vhidzwa zwifhinga zwinzhi u amba
nae na u ṱoḓulusa nae.” A ri, “Zwino, ndi a vhilaela arali ndi tshi
nga amba nae musi ndi tshi ya phanḓa hawe hafhu, kana ndi tshi
vhidzwa kha vhaṅwe vha havha vhathu?”
60 Ngauralo Gehasi a ya huno a mu vhudzisa. Huno a ri, “Hai.”
A ri, “Ndi dzula na vhathu vhanga. A thi na iṅwe mbuno ya u
humbela zwithu zwi no nga sa hezwo. Zwo vha zwi tshi khou
tou bva mbiluni yanga, ngauri ndi a ḓivha uri ndi munna wa
Mudzimu. Huno ndo ṱoḓa u sumbedza matshilisano khae. Ndi
zwezwo fhedzi.” A ri…
61 Zwo ralo, vhuya murahu, huno Gehasi a ri, “Fhedzi munna
wawe o no kalaha nahone a vha na ṅwana.”
62 Ngauralo, Eḽiya u tea u vha o vhona bono. Huno a ri,
“Tshimbila, u mu vhudze, ‘Nga tshifhinga tsha vhutshilo, nga
tshifhinga tsha ṅwaha u bva zwino, u ḓo takula ṅwana.’” Huno
a zwi ita. A vha na lushie lwa mutukana.
63 Mutukana muṱuku o vha a na miṅwaha ya fumimbili. O
vha a tsimuni nnḓa na khotsi awe, nga awara ya fumithihi kha
tshithoma nga masiari, ngauralo hu nga ho vha u fhisesa ha

ḓuvha. A lila, “Ṱhoho yanga! Ṱhoho yanga!” Huno khotsi awe
vha mu rumela hayani, huno—huno ngauralo vha mu eḓedza
milenzheni ya mme awe. Huno nga masiari, mutukana muṱuku a
fa, o lwalesa; khaṅwe u fhisesa ha ḓuvha. A hu na mufemo khae.
O vha o fa.
64 Ngauralo a mu dzhia huno a mu eḓedza kha mmbete wa
Eḽiya. Fhethu-ḓe ha u mu eḓedza hone! Yawe, nṋe nṋe! Zwo tou
kokotolo. Amu eḓedza khammbete wa Eḽiya.
65 Huno a amba na muḓinḓa, “Ambadza maḓomu meila zwino,
huno u ye phanḓa. Huno u songo ima u swikela ndi tshi u vhudza,
ngauri ri khou ṱoḓa u ya kha munna wa Mudzimu.” O zwi ḓivha,
arali a wana uyo munna, u ḓo wanulusa uri ndi ngani. Arali
Mudzimu a nga mu vhudza uri ṅwana o vha a khou ḓa, nahone u
ḓomu fhaṱutshedza nga phaṱhutshedzo dzaMudzimu, uri yawe—
uri yawe mbumbelo i sa bebi i ḓo beba murwa, zwavhukuma
Mudzimu u ḓo vhudza uyo munna uri mulandu o Mu dzhia. A
ri, “U songo ima u swikela ndi tshi u vhudza. Iya kha uyo munna
wa Mudzimu.”
66 Zwino, musi mu—mugadi a tshi swika tsini ha munna wa
Mudzimu, o vha a sa zwi ḓivhi. Mudzimu ha vhudzi vhaporofita
Vhawe zwithu zwoṱhe zwi no khou ya u itea. Ha ngo ḓivha tshine
a nga ita. Ngauralo a ri, “Hafha hu ḓa u ḽa Musunema,” a ri
kha Gehasi. A ri, “Huno—huno o ṱungufhala, huno Mudzimu o
ndzumbela zwone. A thi ḓivhi tshine a ṱoḓa.”
67 Ngauralo, musi a tshi ḓa nṱha. Ndi a funa hezwi. Musi a tshi
ya nṱha tsini na Eḽiya, Eḽiya a tzhema, a ri, “Zwoṱhe zwo luga
kha iwe? Zwoṱhe zwo luga kha munna wau? Zwoṱhe zwo luga
kha ṅwana?”
68 Dzhielani nzhele, munna a khou tshimbila kha fhasi
luvhanḓeni, a khou tzhema. Ni a vhona? Ha ngo vha na lutendo
lwe wa musadzi a vha a nalwo. Huno ene, a tshi khou tzhema
na u bvela phanḓa; vhadzula tsini vhoṱhe, u bvela phanḓa. Huno
ṅwana, dzi awara murahu ha izwo, o ladzwa a khou rothola, kha
mmbete.
69 Sedzani, musi a tshi swika ha uyu munna wa Mudzimu. A
ri, “Zwoṱhe zwo luga.” Amen. Ndi funa hezwo. “Zwithu zwoṱhe
zwo luga zwino. Ndi kha vhuhone ha muimeleli Wawe.” Amen.
Khezwo-ha. “Zwoṱhe zwo luga.” Huno zwenezwo a wela fhasi
nga kha milenzhe yawe na u thoma u mu dzumbululela; husi ene
a tshi mu vhudza. O mu vhudza.
70 Huno zwenezwo a ri kha Gehasi, “Ḓivhofhe khundu dzau,
huno dzhia hetshi tshithu nahone iya u tshi vheye kha ṅwana.”
O vha a sa ḓivhi zwine a nga ita.
71 Ngauralo…Huno ndi humbula uri ndi hune Paulo, muṅwe
munna wa Luṅwalo, ha ngo ḓo vhuya a, a dzhia masila u bva
kha muvhili wawe, arali a si na Luṅwalo lwa u zwi ita. Eḽiya o
ḓivha mini, zwithu zwoṱhe zwe a kwama, zwo fhaṱutshedzwa;



ZWENEZWO YESU A ḒA A VHIDZA 13

fhedzi arali a nga wana mufumakadzi u tenda hezwo! Ngauralo
ndi a humbula uri ndi zwePaulo a ita. Zwino, ri ḓolisamasila nga
mapfura. Zwino, a zwi hoMaṅwaloni, fhedzi zwo luga. Zwo luga
tshoṱhe. “Fhedzi vho dzhia u bva kha muvhili wa Paulo,” Bivhili
i ri, “masila kanamiṅwenda.”Dzhielani nzhele. Fhedzi…
72 Huno Eḽiya, a ri, “Dzhiyani hetshi tshithu, u ye u vheya
kha ṅwana. Huno arali muṅwe muthu a amba na iwe, u songo
fhindula. Itau bvela phanḓa, u vheye tshithu kha ṅwana.”
73 Zwino, lutendo lwa mufumakadzi lwo vha lu si ho kha
tshithu. Lo vha lu kha muporofita. A ri, “Vhunga—vhunga
Murena Mudzimu a tshi tshila, huno muya wau a u nga fi, a thi
nga u ṱutsheli.” Huno a dzula henefho, u vha hone lwa tshifhinga
tshilapfu, u swikela a tshi wana phindulo ya tshe a vha a tshi
khou ṱoḓa u ḓivha.
74 Zwo ralo, Eḽiya a si na phindulo, ngauralo ho vha hu na
tshithu tshithihi tshine a nga ita, u ṱuwa nae. Ngauralo, a vhofha
khundu dzawe, huno a ṱuwa.
75 A ṱangana na Gehasi a tshi vhuya murahu. A ri, “Naa wo
phetha ndaela dzanga?”
76 A ri, “Ndo ita. Ndo vheya tshithu kha ṅwana. Naho zwo ralo
a hu na vhutshilo kana tshithu u swika zwino.” Idzo dzo vha
dziawara na dziawara ṅwana o fa.
77 Zwo ralo, Eḽia a dzhena ngomu. A sa ḓivhi tshine a tea u
ita. Ngauralo, elelwani, a tshimbila nṱha na fhasi kha luvhata,
phanḓa na murahu, phanḓa na murahu, u swikela Muya u tshi
ḓa khae. Huno musi Muya u tshi ḓa khae, a vheya muvhili wawe
kha muvhili wa ṅwana, huno a atsamula lwa sumbe nahone a
vhuya kha vhutshilo, nga nṱhani ha vhuḓiimiseli na ulwo lutendo
lwa mme.
78 Zwino, Mariṱa, o ḓivha uri uyu mufumakadzi wa Sunema
o vha na lutendo kha uyu muporofita, a tshi vha muimeleli
wa Mudzimu kha ḽifhasi nga iḽo ḓuvha. Eḽiya o vha a…o vha
o imelela Mudzimu wa ḓuvha ḽawe. A ḓivha uri o vhona zwo
eḓanaho u bva kha Yesu uri O vha o imelela Mudzimu wa iḽo
ḓuvha. Henefho ni hone. Ni a vhona? Itani uri Luṅwalo lu ende
nga ngoho.
79 Zwenezwo, musi a tshi gimela nnḓa Khae, huno zwa vhonala
u nga u na ndugelo ya u Mu kokodza, huno a ri, “Ndi ngani
U songo ḓa? Ndi ngani U songo ḓa? Ro rumela kha Iwe. Ro
ṱutshela tshivhidzo. Ro ita zwoṱhe hezwi.” Hai. Ndi ṱhaluso ya
1964 yazwo. Hu si zwenezwo, ni a vhona. “Ro ita zwoṱhe hezwi.
Ro ita hezwo. Ndo ṋea hetshi. Ndo ṋea hetsho.” Wo ṋea mini?
Mudzimu o ṋetshedza Murwa u itela inwi na nṋe, vha songo
eḓanwaho.
80 U tea u vha o bvela nnḓa hafho. Huno a ḓivha uri Mudzimu
o ḓo tea u Ḓi vhonadza. Huno sedzani musi a tshi ḓa. Vho

mu tevhela, u vhona tshine a ḓo amba. Zwino a bvela nnḓa
hafho, huno a wela fhasi phanḓa Hawe, tsha u thoma, huno a ri,
“Murena.” Ndi zwe a vha A zwone. “Arali Wo vha u hone hafha,
khaladzi anga ndi musi a songo fa.” Ni a vhona? “Khaladzi au o
vha a tshi ḓo vha a songo fa.” Huno a…

Ari, “Khaladzi au u ḓo vuwa hafhu.” HunoA…
81 “Ee, Murena. U ḓo vuwa nga ḓuvha ḽa vhufhelo, kha mvuwo
ya muṅwe na muṅwe. O vha e mutukana wa vhuḓi. U ḓo vuwa
nga ḓuvha ḽa vhufhelo.” Ni a vhona, vho tenda kha mvuwo ya
muṅwe na muṅwe.

Yesu a ri, “Fhedzi ndi Nṋemvuwo na Vhutshilo.”
82 Yawe, nṋe nṋe, murahu ha musi o mu ṱanutshela! Munna a
nga, ndimvuwo yaVhutshilo, a vhuya a fara ṱhamanga nḓila iyo?
Tshiṅwe tshifhinga U khou linga inwi, u vhona tshine na ḓo ita.
Ni a vhona? U vheya tshithu phanḓa huṋu, huno u vhona tshine
na ḓo ita ngatsho. A nga ita hezwo, madekwana a ṋamusi. O
dzulela u zwi ita, ngauralo u tou vhona tshine na ḓo ita ngazwo.
83 Zwenezwo ri wanulusa, uri musi hezwi zwo itea, a ri, “Ndi
a tenda uri u Murwa wa Mudzimu we a ḓa kha shango.” Zwi
tou vha kokotolo zwe A ṱanziela u vha zwone. “Huno na zwino,
naho khaladzi anga o fa, naho o ambadzwa zwiambaro zwa
vhafu, naho o swiṱiwa, naho a tshi khou nukha kha tshalo, fhedzi
na zwino, tshiṅwe na tshiṅwe tshine Wa humbela Mudzimu,
Mudzimu u ḓo U ṋea tshone.” Henefho ni hone. Henefho ni
hone. Ndi tshone tshithu tsha ndeme. O tenda kha tshe a Mu
humbela. Arali O humbela Mudzimu u itela ene, Mudzimu u
ḓo pfa thabelo Yawe. “Na zwino, tshiṅwe na tshiṅwe tshine Wa
humbelaMudzimu,Mudzimu u ḓoU ṋea tshone.”
84 Zwino ni nga vha na ulwo lushaka lwa lutendo, madekwana
a ṋamusi, kha Ipfi ḽa Mudzimu? Zwo ralo, Yesu ndi Ipfi Ḽawe. Ni
nga vha na ulwo lutendo luhulwane kha Ipfi ḽa Mudzimu? Musi
Ḽi tou vha—u tou vha thwii kha u ṱaluswa kha uno musi nga
maanḓa u fana na musi Ḽo ṱaluswa kha u ḽa musi. Ni nga zwi
tenda izwo? “Tshiṅwe na tshiṅwe tshine na humbela Mudzimu,
Mudzimu u ḓo ni ṋea tshone.” Ni a vhona?
85 Ni ri, “Fhedzi dokotela o nṱanutshela, Mukomana Branham,
uri a hu tshe na zwine a nga dovha a nnyitela.”
86 “Fhedzi na zwino, Murena!” A ri, “A thi athu tshimbila lwa
miṅwaha. Fhedzi na zwino, Murena, tshiṅwe na tshiṅwe tshine
Wa humbela Mudzimu, Mudzimu u ḓo U ṋea tshone.” O dzula
kha tshanḓa tsha u ḽa tsha Vhurena Nṱha, o lindela inwi ni tshi
humbela. “Na zwino, tshiṅwe na tshiṅwe tshine Wa humbela
Mudzimu, Mudzimu u ḓo U ṋea tshone.”
87 Bivhili a yo ngo ri, “O dzula kha tshanḓa tsha uḽa tsha
Vhurena”? Tshanḓa tsha u ḽa ndi mini? Hu si tshanḓa vhunga
muthu, tshanga. Ndi maanḓa, tshanḓa tsha u ḽa tsha maanḓa.

Ndi Mudzimu A re na riṋe, Mudzimu kha riṋe. Mudzimu
fhano zwino. Tshanḓa tsha u ḽa, Vhuhone vhutshilaho tshoṱhe,
henefha. Musi ni tshi ṱoḓa Mudzimu, a ni tei u tou ya Ṱaḓulu. U
fhano na inwi zwino. Tshanḓa tsha u ḽa tsha Vhurena Hawe, o
dzula fhano, o lugela u ita vhupfumedzani kha u ḓibula haṋu, o
lindela u vhidzwa.
88 “Na zwino, Murena!” Naho dokotela o mmbudza uri ndi nga
si tshile fhedzi vhege i tevhelaho, “Na zwino, Murena, tshiṅwe
na tshiṅwe tshine Wa humbela Mudzimu, Mudzimu u ḓo U ṋea
tshone.”
89 A zwi mangadzi O ri, “Khaladzi au u ḓo vuwa hafhu.” A ri,
“Ndi nṋe u vuwa na Vhutshilo. Ane a tenda kha Nṋe, naho o fa,
naho zwo ralo u ḓo tshila. Huno ane a tshila na u tenda kha Nṋe
ha nga fi. U ya zwi tenda izwi?”

A ri, “Iina, Murena, ndi a zwi tenda.” Ndi zwezwo.
90 Zwino,musi ni na lutendo lwa vhukuma,musi idzo tsimbi dzi
tshi ya u ṱangana nga heyo nḓila, vhili ḽi khou ya u rembuluwa.
Tshiṅwe tshithu tshi khou ya u itea, ngauri hu na maanḓa
masia oṱhe. Maanḓa, kha lutendo! Na maanḓa…Vhili ḽiṱuku ḽi
rembuluswa nga lutendo. U rembuluwa huhulu nga maanḓa a
Mudzimu. Musi izwo zwithu zwi tshi ya u rembuluwa, tshiṅwe
tshithu tshi khou ya u tea.
91 U ita itsho tshedza nṱha afho, zwi dziya zwipiḓa zwivhili zwa
zwishumiswa, huno na mutshini, dzi rembuluwa dzoṱhe. Zwi tou
fana na inwi. Zwi ḓo ita tshedza. Zwi ḓo ita lutendo. Zwi ḓo
ita—zwi ḓo ita maanḓa. Zwi ḓo ita phodzo. Musi mutendi na
Mudzimu vha tshi rembuluwa vhoṱhe, zwi bveledza maanḓa a
mvuwo Yawe. Musi mutendi a tshi dzhia Ipfi Ḽawe kha mbilu
dzavho na u thoma u ḽi bveledza. Zwi bveledza lutendo, ngauri
O fulufhedzisa. Tshiṅwe na tshiṅwe tshi kha ngona. Tshithu
tshithihi tshine na tea u ita u wana muḓagasi ndi u sukumedza
batheni. Ndi zwoṱhe zwine na tea u ita musi ulu Luṅwalo lu tshi
tea u vuledzea zwino. U ndondomedza batheni. Ni songo ofha.
92 Ndi yone thaidzo na vhathu. Ndo dzulela u amba…Zwi na
vhutsilu zwiṱuku u zwi amba. Ndowana tshakambili dza vhathu
musi ndi tshi enda, vhamutheo na Vhapentekostaḽa. Nnḓa ha
hezwo, a thi ḓivhi tshithu nga hazwo. Huno vhamutheo ndi
vhathu vhane vha ḓivha vhuimo havho he vha ima, fhedzi a vha
na lutendo kha tshine vha ita. Huno Vhapentekostaḽa ndi vhathu
vhane vha vha…vha na lutendo fhedzi a vha ḓivhi tshine vha
vha tshone.
93 Zwi nga muthu a re na tshelede banngani huno a sa koni
ṅwala tsheke huno muṅwe a tshi nga ṅwala tsheke huno a si na
tshelede banngani. Arali na vhuya na zwi wana zwoṱhe. Arali na
wana Vhapentekostaḽa kha u vuwa, uri Muya Mukhethwa une
na vhila uri ni nawo, ndi Ene a tshi khou ṱalusa Dzina Ḽawe na
Ipfi Ḽawe. Zwenezwo talatadzani dzina ḽaṋu kha tsheke huno

ni i dzhenise ngomu. Lavhelesani i tshi—lavhelesani i tshi ḓo
limuwiwa nga bannga dza Ṱaḓulu.
94 “Humbelani Khotsi nga Dzina ḽanga, tshiṅwe na tshiṅwe.”
Ni a vhona? Ni songo ofha u zwi humbela. O fulufhedzisa uri
U ḓo zwi ita. Mulandu, henefho, ndi…A ni tei u vhilahela nga
hazwo. O zwi fulufhedzisa.
95 Zwi dzhieleni nzhele zwino. Huno o vha a na ngoho, musi a
tshi ḓivha arali Mudzimu o vha a kha Eḽiya. O vha. O vha. O vha
a kha Kristo, nae-vho. Ni a tenda izwo? Yesu o ri o vha, o ri o vha
e mudzimu, ngauri Ipfi ḽa Mudzimu ḽo ḓa khae. Arali Mudzimu o
vha e kha Eḽiya, zwinzhi zwingafhani E khaMurwaWawe! Huno
arali Mudzimu, nga itsho tshipiḓa tshiṱuku, a nga vusa ṅwana o
faho, zwinzhi zwi ngafhani,Mudzimu kha vhuḓaloHawe!
96 Zwo ralo, zwinzhi zwi ngafhani zwino, Mudzimu a tshi
ḓiṱalusa na riṋe na kha riṋe! Tshipfumelelo tsho itwa. Tsho vha
tshi sa athu itwa nga itsho tshifhinga. Vho vha vha fhasi ha
tshipfumelelo tsha—tsha tshiṱhavhelo tsha thutha. Huno zwino
ri fhasi ha tshipfumelelo tshaMalofha aMudzimu; hu si malofha
a Vhayuda, husi malofha a Vhannḓa. O vha a si muthihi wavho.
O vha a Malofha a Mudzimu.
97 Malofha a bva kha mbeu ya munna. Phambo i nga kudzela
gumba, fhedzi arali yo vha i si na tshiṋoni tsha tshiduna, ḽi
nga si thothonye. A ḽi ngo nona. U nona hu bva kha malofha a
tshidunna, ayo malofha a re kha mbeu ya tshiduna, tshifhinga
tshoṱhe. Musadzi ndi gumba fhedzi.
98 Huno kha itsho tshiwo, Yesu o vha Malofha a Mudzimu,
sele dzo sikwa dza Malofha. O vha a si Muyuda kana Vhannḓa.
O vha a Mudzimu. Bivhili i ri, “Ro tshidzwa nga Malofha a
Mudzimu,” hu si a Vhayuda kana Vhannḓa, Malofha o sikwaho.
Ndi hune, arali O vha a Muyuda, lutendo lwanga lwo nyamalala.
Arali O vha Vhannḓa, lutendo lwa nga lwo nyamalala. O e
Mudzimu. O vha Mudzimu a sa sini we a vhonadzwa ṋamani,
we A sika sele dza Malofha huno A ḓiitela muvhili Wawe.
Amen. Izwo zwi ita uri vhodiabolo vhatetemele na u shavha.
Zwi mu vhea kha u sudzuluwa. Musi ni tshi vhona tshithu
tsha vhukuma. Murena kha a rendiwe. [Tshivhidzo tsha vhanda
zwanḓa—Mudz.] Mudzimu o vhonadzwa ṋamani. U Malofha a
Mudzimu. Zwenezwo-ha, Vhutshilo vhu bva kha itsho tshitzhili.
Huno zwino nga ayo Malofha…
99 Kha tshiṱhavhelo tsha kale, murereli u vheya zwanḓa zwawe
kha thutha, huno vha tumula mukulo. Vhotshifhe vha wana
malofha nahone vha a fhisa. Huno murereli, u pfa vhuṱungu
ha lufu kha—kha thutha, zwanḓa zwi malofha hoṱhe u bva kha
ṱhukhu, thutha i faho, i faho, kana ngwana ṱhukhu, vhunga i
tshi fa, fhedzi u vhuya murahu nnḓa na luvalo lu fanaho lwe
a vha a nalwo a tshi dzhena. Ngauri, musi iyo sele ya malofha
yo tumuwa, o vha a malofha a dziṅwe, thutha ya nduna, ni a

vhona, huno gumba u bva kha tshisadzi. Huno vhutshilo he ha
vha vhu ngomu vhune vhu nga si vhuye murahu kha vhutshilo
hawe, ngauri ndi vhutshilo ha tshifuwo. Vhutshilo ha tshifuwo a
vhu na muya, ngauralo a tshi ḓivhi tsho lulamaho kha tshi songo
lulamaho. Ngauralo a vhu vhuyi murahu.
100 Fhedzi kha Izwi, musi zwavhukuma ri tshi vheya zwanḓa
zwashu kha Tshiṱhavhelo tshashu, Yesu, huno ra pfa mbiluni
dzashu uri ri na mulandu, huno u ḓivha zwe ra ita. Malofha
a Tshiṱhavhelo, Vhutshilo he ha vha hu kha Malofha ho vha
hu Mudzimu Ene muṋe, ngauralo U vhuya murahu kha inwi,
Muya Mukhethwa. Ni vha murwa wa Mudzimu, zwenezwo, hu
si tshee na luvalo lwa tshivhi. Uyo we a bebwa nga Mudzimu ha
iti tshivhi. A nga si ite tshivhi. Mbeu ya Mudzimu i khae. Ha iti
tshivhi. Ha tshe na lutamo lwa tshivhi, na khathihi. Ngauralo,
vhunga ni tshi tama tshivhi, ni na mulandu watsho. Fhedzi musi
ni si na lutamo, arali na ita tshiṅwe tshithu tsho khakheaho,
zwenezwo a ni tshi iti nga u funa.
101 Vhaheberu ya vhu6 i ri, “Arali ra ita tshivhi nga u zwi funa
ro no ṱanganedza nḓivho ya Ngoho, a hu na tshipfumelelo tsho
salaho tsha tshivhi.” Tshivhi nga u zwi funa. Ngauralo arali ni
tshi bvela phanḓa na u ṱoḓa u ita tshivhi, nga u zwi funa, hu na
tshiṅwe tshithu tsho khakheaho kha tshenzhemo yaṋu.
102 Zwino, musi a tshi Mu pfa. O vha a na ngoho…Musi A tshi
ri, “Ndi Nṋe u vuwa na Vhutshilo. NDI NṊE.” Yawe! Vhuṱanzi-
ḓe ha pfulufhedziso ya Ipfi, ngauri O vha ene NDI NṊE we a
vha e sogani na Mushe, murahu ngei kha tshiṱaka tshi dugaho!
Na musi mafulufhelo oṱhe o nyamalala, naho zwo ralo o vha o
fushea. Arali a nga Mu wana fhedzi u vhudzisa, zwi ḓo dzhia
vhuimo. Zwino, ri ṱoḓa hani lutendo lu ngaho ulwo ṋamusi!
103 Zwino, o tea u tenda zwi sa konadzei, kha muhumbulo
wa tshizwino, nḓila ya tshizwino ya kuhumbulele. O tea u
tenda zwi sa konadzei. Fhedzi zwithu zwi sa konadzei zwi itea
vhukuma musi Mudzimu a tshi dzhiiwa kha Ipfi Ḽawe. Zwi sa
konadzei zwi itwa zwavhukuma musi Mudzimu a tshi dzhiiwa
kha Ipfi Ḽawe.
104 Limuwani, zwo naka hani, “Fhedzi na zwino, Murena, na
zwino,” hu sa londiwi uri ndi—ndi nyimele ifhio. “Na zwino,
tshiṅwe na tshiṅwe tshineWa humbela Mudzimu, Mudzimu u ḓo
tshi ita,” kha iyo awara ya swiswi.
105 Kha ri sedzuluse vhathu vha si gathi hafha, kana nga u ralo,
kha Bivhili, lwa minete, u tou dzhena kha iyo awara ya swiswi
phanḓa hamusi ri tshi vhidzamudubawa thabelo.
106 Kha ri humbule nga Yobo. O vha e munna o lugesaho
vhukuma kha ḽifhasi, huno Saṱhane a ḓa khae. Huno a ḓa kha
Mudzimu, u thoma, na u pomoka Yobo nga u farwa zwa vhuḓi
nga Mudzimu. A ri, “Zwavhukuma, o wana tsireledzo yoṱhe.

Tumula tsireledzo. Ndi ḓo mu ita uri a U seme phanḓa ha
tshifhaṱuwo Tshau.”

Mudzimu a ri, “U nga si zwi ite.” Ni a vhona?
107 Huno zwino, Yobo a dzhena kha tshaka dzoṱhe dza vhuleme.
Elelwani, o lozwa lupfumo lwawe loṱhe. A lozwa u ḓivhea
hawe hoṱhe.
108 O vha e mukololo, ni a ḓivha, ngei Vhubvaḓuvha, huno
vhakololo vhaṱuku vhoṱhe vha anzela u ḓa vha gwadama phanḓa
hawe ngauri o vha e munna wa vhuṱali. O vha e muporofita.
Huno muthu muṅwe na muṅwe o vha a tshi ṱoḓa u mu vhona
na u amba nae, lwa tshifhinganyana. Tshikhathinyana tsha
tshifhinga tshawe tshi ḓo amba zwinzhi. Huno na nga nḓila ye
a vha a tshi anzela u tshimbila fhasi tshiṱaraṱani, na khuliso
ngomu mbiluni yawe kha Mudzimu, ngauri Mudzimu o mu ita
muporofita.
109 Huno vhanna vha vhuṱali vha a ḓa huno vha ri, “Yobo, muṋe
wanga, ri a zwi ḓivha uri Mudzimu muhulu wa Ṱaḓulu u na iwe.
Tsivhudzo nthihi fhedzi ine ra nga takalela u vha nayo. Ro ita
tshiṅwe-tshiṅwe tshithu. Ri nga vha na mini?” Huno Mudzimu u
ḓo zwi dzumbulula kha Yobo. Huno vha ya u ita nga heyi nḓila,
huno nga nḓila ine ya vha yone. Izwo zwo vha zwo luga.
110 Fhedzi, khathihi fhedzi, vhathu vhoṱhe vha mu ṱanutshela.
Iina. Muthu muṅwe na muṅwe a mu ṱanutshela. Zwenezwo
ḓumbu ḽa ḓa, ḽa vhulaya vhana vhawe na u vhulaya zwifuwo
zwawe zwoṱhe. Zwithu zwoṱhe zwe a vha a nazwo zwa
nyamalala. Zwenezwo ha ḓa vhaṅwe vha khwinesa, khaṅwe
madikoni a tshivhidzo tshawe, ni a vhona, vha ḓa u mu ṋea
khuthadzo. Huno vho vha vha tshi khou mu pomoka. “Zwino,
Yobo, ni a ḓivha,munna ane o vha o funwa ngaMudzimu, vhunga
inwi, huno hezwi zwoṱhe zwa itea khae, henefho hu ḓo vha hu
na tshiṅwe tshithu tsho khakheaho. Wo ita tshiṅwe tshithu tsho
khakheaho.”
111 Yobo a ri, “Ndo eḓanwa uri a tho ngo fanywa. Mbilu yanga
yo kuna phanḓa ha Mudzimu, nahone ndo ita tshiṱhavhelo
tshanga.” Amen.
112 Henefho ni hone, zwenezwo imani khazwo. Arali no
swikelela ṱhoḓea dza Mudzimu, imani henefho. Ni songo
sudzuluwa. Abrahamu o vhidza zwithu zwoṱhe zwo fhambanaho
kha iyo pfulufhedziso vhunga naho zwi songo ralo. Ha ngo
dedeleka kha pfulufhedziso nga kha u sa tenda, fhedzi o
khwaṱha, a tshi ṋea thendo khaMudzimu.
113 Yobo a dzula zwa vhuḓi nayo. Nga murahu ha
tshifhinganyana, mufumakadzi wawe a mu ṱanutshela. Yobo
a tou vha na mapele, mutakalo wawe wa kundelwa. A ya nnḓa
huno a dzula khamilora ḓaleḓaleni, huno a ḓifhala enemuṋe nga
tshipiḓa tsha tshitanda kana tshiṅwe tshithu, u fhala. Edzonu

humbula tshiimo tshi ṱungufhadzaho tshee uyo munna o vha a
khatsho!
114 Ndi elelwa u dzhia itsho tshiṅwe tshifhinga, kha
thaberenakeḽe yanga, miṅwaha yo fhiraho. Huno ndo vha ndi
khayo lwa ṅwaha, Bugu ya Yobo fhedzi. Ndi yone nḓila. Ri
tou zwi bvisela khagala, u tou ṱuma Ipfi ḽoṱhe fhethu huthihi.
Huno zwenezwo ndo vha naye kha iyo milora ḓaleḓaleni ngeyi
lwa Swondaha ṱhanu. Huno a thi ngo fanywa…Nga murahu
ha tshifhinganyana, khaladzi muṱuku o ṅwalela vhurifhi. A ri,
“Mukomana Branham, ndi lini hune wa ḓo ya wa bvisa Yobo
a milorani ḓaleḓaleni?” Fhedzi ndo—ndo vha ndi tshi khou
lingedza u ita mbuno. Ni a vhona? Ndo—ndo vha. Ndo vha ndi
tshi khou lingedza u wana hezwi zwo dzudzanea, uri, ndi ngani
o vha e henefho.
115 Huno mufumakadzi wawe a bvela nnḓa huno a ri, “Yobo, a
wo ngo takala.Mulandu u sa semiMudzimu hunowa fa lufu?”
116 Zwi lavhelesani. Ha ngo mu vhidza musadzi wa tsilu. O ri,
“Iwe u amba sa musadzi wa tsilu.” Nga maṅwe maipfi, “U—u—
u khou a mba vhutsilu.” A ri, “Murena o ṋea, nahone Murena o
dzhia. Dzina ḽa Murena kha fhaṱutshedzwe.”
117 Zwenezwo, o zwi ḓivha uri u khou ya u fa. Huno a ri,
“Murena…” Ndima ya vhu14 ya Yobo, a ri, “Hu na fulufhelo
kha muri, arali wa vhudzedzelwa fhasi.” O zwi ḓivha uri o
vha…Zwo ṱuṱuwedza vhathu. Vhutshilo hawe ho shumisea.
Mudzimu a nga si ri fhe vhutshilo hashu u sokou tendeleka u
mona, tshino, tshiḽa. O vhu ṋea, u vha vhu shumiseaho Khae.
Itani tshiṅwe tshithu. Vhudzani muṅwe muthu-vho. Ni nga a
amba? Imba luimbo nga muludzi, kana tshiṅwe tshithu. U nea
huṅwe u sumbedzamuhumbulo, huṅwe fhethu. Huno Yobo o vha
a lushaka lwamunna ane o vha a tshi shumisea.
118 A ri, “Arali muri wo ya fhasi ngomu vhiḓani; mu—
munukhelo wa mvula, midzi i bvela nnḓa hafhu. Arali luvha
ḽa fa, mbeu ṱhukhu yo dzula henefho nahone ya balea, vhuṋu
ha bvela nnḓa hayo.” A hu na nḓila ine na nga wana vhutshilo
ngomu khayo. Fhedzi musi tshifhefho tshi tshi ḓa u mona, nṱha
hu ḓa ḽia luvha ḽiṱuku hafhu. “Zwino, hu na fulufhelo, arali
ḽiluvha ḽa fa, arali muri wa fa. Fhedzi muthu,” a ri, “u lala fhasi,
u fema mufemo wa u fhedza. Vharwa vhawe vha ḓa u mu hulisa,
huno ha zwi ḓivhi.” Yobo u ṱoḓa u ḓivha. “Musi vha tshi ṱavha
mbeu kha mavu, huno i ya mela. Fhedzi vha ṱavha muthu kha
mavu, huno hameli.” Zwino u ri, “Mini-ha nga zwoṱhe izwi?”
119 Huno o vha a nga si zwi pfesese. “Nga nḓila ine muthu, a na
vhugala vhuhulu u fhira luvha; muthu, a na vhugala vhuhulu u
fhira muri, kha tshifanyiso tsha Mudzimu; huno naho zwo ralo
o mu ṱavha kha mavu, huno zwa—zwa ḽi dzudzanya. Vharwa
vhawe vha ḓa u mu lilela, huno ha zwi ḓivhi. O Iwe u ḓo dzumba
kha tshalo, U ḓo dzumba fhethu ha tshidzumbe u swikela mbiti

Yau i tshi fhira. Iwe wo ntsumbedza tshifhinga na fhethu; ndi
nga si pfuke.”
120 Dzhielani nzhele zwino, musi uhu u hanganea hoṱhe hu tshi
ḓa. Huno khonani dzawe dza mu furalela, vha tshi mu pomoka u
vhamuitazwivhi wa tshidzumbe.Mufumakadzi amu ṱanutshela.
Muthu muṅwe na muṅwe a mu ṱanutshela. A ri, “Mufemo wawe
wo vha u u sili kha mufumakadzi wawe.” Na zwithu zwoṱhe
zwe zwa itea khae! Nahone zwa vhonala vhunga Mudzimu o mu
ṱanutshela. Nahone u khou ya u fa huno a yamavuni.
121 Mudzimu a amba nae, u tou fana tshoṱhe na uri, “Yobo, zwino
ḓi-vhofhe khundu. Ndi khou ya u amba na iwe.” Huno zwenezwo
musi A tshi ri, “Ni a vhona, muri a wo ngo vhuya wa ita tshivhi.
Lu—lu luvha a ḽi ngo vhuya ḽa ita tshivhi. Ḽo shumela ndivho
Yanga. Zwenezwo-ha ḽo tshiliswa, ḽiṅwe uya kha ḽiṅwe, huno a
ḽi ngo ita tshivhi, ngauralo ḽi a vuwa hafhu. Fhedzi muthu o ita
tshivhi, zwenezwo-ha u a tumulwa.”
122 Ngauralo, zwenezwo, Yobo a thoma u gungula, huno
zwenezwo a dzhena kha u hanganea u tou fana na zwe Mariṱa
a ita. Kha awara ya swiswisa, musi, ṱhuṱhuwedzo yawe yoṱhe,
o i tshila kha mahandana? Naa A nga amba hani na Yobo? Ndi
muporofita. Naa U ḓo amba hani nae? Kha bono.
123 Zwenezwo a lavhelesa nṱha, huno mithathabo ya bvuma,
dzipenyo dza penya, huno Yesu a bvelela. Zwenezwo a Mu vhona
nga maḓuvha a u fhedzisela. A ri, “Ndi a ḓivha uri Mulamuleli
wanga u a tshila, huno nga maḓuvha a u fhedza U ḓo ima
kha ḽifhasi. Naho mbungu dza lukanda dzi tshi tshinyadza uyu
muvhili, naho zwo ralo kha ino ṋama ndi ḓo vhonaMudzimu ane
nda ḓomu vhona.”Awara ya swiswisa, zwenezwoYesu a bvelela.
124 Zwino, ndi Bugu ya kalesa kha Bivhili heyo. Yobo, yo
ṅwaliwa phanḓa haGenesi i tshi ṅwaliwa, vha vhila nga u ralo.
125 Dzhielani nzhele zwinoMushe, kha awara yawe ya swiswisa.
O vha a tshi ḓivha. Mme awe vho mu vhudza uri Yehova o mu
alusa hani, u khou ya u phulusa hani vhathu. Huno o lingedza
u zwi ita nga vhuimo ha mmbini, ngauri o vha e munna wa
mmbi, o aluswa nga Faraho, u vha mu—murangaphanḓa. O vha
e faraho a tevhelaho. Huno a ya nnḓa u lingedza u vha phulusa
nga tshanḓa tshawe.

Fhedzi Mudzimu ha phulusi nga u ralo. Mudzimu u phulusa
nga tshanḓa Tshawe.
126 Ngauralo a vha wa u thanya, u funzea, u guda zwoṱhe…
u wana yawe Ph.D., na LL.D. na dzoṱhe dzi LL na dzi DD zwe
zwa tshimbila nazwo, ndi a humbulela. Ngauralo o elekanya,
“Zwavhukuma ndo muwana zwino. Ndi kha ḓi tou bva seminari
zwino.” Ngauralo a ya nnḓa hangei, huno a kundelwa.
127 Zwenezwo Mudzimu a mu dzhia nnḓa hangei lwa miṅwaha
ya fuiṋa huno a bvisa pfunzo yoṱhe khae, ni a vhona, miṅwaha

ya fuiṋa. Zwino ndi mukalaha, ndebvu khulu dzo ṋembelela
fhasi kha tshipiḓa tsha muvhili, lubaḓa kha tshanḓa tshawe,
fhulufhelo ḽoṱhe ḽa u phulusa vhathu ḽo nyamalala. Vhaheberu
vha ṱungufhadzaho fhasi ngei, u tambula na vhaṋei vha
mushumo, na u rwiwa miṱana, na—na vhasuki vha thophe kha
ayo matope. Fhulufhelo ḽoṱhe ḽa u phulusa ḽo nyamalala. Huno
zwenezwo ḽiṅwe ḓuvha, nga murahu ha thungo ha soga, Yesu a
bvelela, Khavhu yaMulilo. A ri, “NDI NṊE.”

Ndi Ene we A vha a ene. Ḽiṅwe ḓuvha O vha tshi khou
amba…
128 A ri, “Ndi ngani, U ri ‘wo vhona Abrahamu’? Mulandu,” a ri,
“mulandu, A u athu fhirisa miṅwaha ya fuṱhanu. Huno a ri…
Ri a zwi ḓivha uri U a penga. U na—U na diabolo.”

A ri, “Phanḓa ha musi Abrahamu a tshi vha hone,
NDI NṊE.”
129 Ngauralo, ho vha hu Yesu a khou bvelela, kha Khavhu ya
Mulilo, kha awara yawe ya swiswisa.Huno a ya fhasi, zwenezwo.
130 Ni a ḓivha, musi Yesu a tshi ni fara, zwi ni ita uri ni ite zwithu
zwine zwa pfala zwi tshipengo, kha shango. Ni nga humbula uri
mukalaha a khou ya fhasi hangei u dzhi ḓorobo, kana iḽo shango?
Nahone a zwi ita, a na lubaḓa lwa mitwe tshanḓani tshawe,
fhedzi ene muṋe o vha a kha tshanḓa tsha Mudzimu. Ndi zwe
zwa ita phambano.
131 Zwo ralo, kha ri ambe nga iṅwe mvumbo lwa
tshifhinganyana. Kha ri amba nga Yairo, kha Bivhili, misi ya
Yesu. O, o vha e muthu wa vhuḓi muṱuku. O vha a—a mutendi,
mutendi wa tshidzumbe. Ndi ḓo mu vhidza tshiṅwe tshithu
vhunga mutendi wa mutalo wa mukano, vhunga ṱholi dze dza
bvelela na u thetshela zwithu zwavhuḓi na u vhuya murahu
nahone dza ri zwi nga si ite. Fhedzi Yairo o vha e mutendi wa
tshidzumbe. O tenda Murena Yesu, ngauri o vha e muthu wa
vhuḓi. Nga khonadzeo o guda zwikurolo, huno a vhona he Yesu
a swikelela idzo ṱhoḓea, nahone O vha e muporofita ane o vha
a khou tea u vuwa, u ya nga Mushe. Fhedzi ha ngo ita u ḓibula
hawe, ngauri, uri, muthu muṅwe na muṅwe ane a ita u ḓibula
uri vho vha na Ye-…nnḓa na Yesu, zwo ralo, zwenezwo nga u
ṱavhanya o vha a tshi tumulwa. Huno o vha a tshifhe.
132 Fhedzi, ni a ḓivha, Mudzimu u na nḓila ya u kombetshedza
mafhungo, tshiṅwe tshifhinga, u ni ita uri inwi ni zwi ite.
Ngauralo, ni a ḓivha, o vha a na musidzana muṱuku, ṅwana
wawe muthihi fhedzi. Huno a lwala vhukuma, huno vha vhidza
dokotela. Huno dokotela a ita zwoṱhe zwine a nga ita, huno
ṅwana muṱuku a lwala na u lwala. Zwino dokotela a mu
vhuidzela nnḓa, a ri, “Yairo, ndi khou vhenga u u vhudza hezwi,
Doko. kanaVhaf. Yairo. Fhedzi ni a ḓivha ndimini?Houḽa ṅwana
u khou yo fa. U tou vha na awara yo salaho ya u tshila.” Ndi
nga humbulela, vha thoma u lila vhoṱhe, na vhathu vho imaho

u mona, vha tshi lila. Huno vha mu ladza nnḓa kha mmbete
muṱuku, sofa ḽiṱuku henefho, vhunga. Huno zwenezwoYe-…
133 Ndi a vhona Yairo muṱuku a tshi sedza sedza, u wana
muṅadzi wawe wa vhushumeli na dzhasi. Mufumakadzi wawe
a ri, “U ya gai?”
134 “Ni a ḓivha, ndi a humbulela zwi tou nkombetshedza.”
Zwenezwo a bvela nnḓa ha munango. Huno a ri, “Gai…”
Mufunzi wawe o vha o ima henefho, a ri, “Yairo, u ya gai?”

“Uh, zwo ralo, ndi elekanya uri ndi ḓo tou vha na u rwiwa
nga muya.”
135 Ni a ḓivha, ndi awara ya swiswisa yawe. Hafha hu ḓa muṅwe
muthu nṱha gondoni, a ri, “Ndaa, Yairo! U a ḓivha uri Ndi nnyi a
re fhasi kha khunzikhunzi ya lwanzhe? Yesu wa Nazaretha, uyo
muporofita, o swika zwino.” Yo vha i awara yawe ya swiswisa,
zwenezwo Yesu a bvelela kha iyo awara ya swiswisa. Ndi a mu
vhona a khou bvula muṅadzi muṱuku fhasi kha tshifhaṱuwo
tshawe, huno a gidima nga gondo nga nḓila dzoṱhe dzine a
nga kona.
136 A ri, “Murena, iḓa u vheye zwanḓa Zwau kha ṅwananga,
huno u ḓo tshila.” Musi a kha gondo ḽawe ḽa u humela murahu,
tshithu tsha u thoma ni a ḓivha,muṅwemuthu-vho a ri, “U songo
Mu dina. O…O no fa. O fa mulovha, nahone o ladzwa nnḓa
zwino.” Yawe, huno a…Mbilu yawe ṱhukhu yo vha i tshi ṱoḓou
fhanduwa.
137 Ndi a vhonaYesu omu lavhelesa, a ri, “A tho ngo u vhudza, ‘U
songo ofha huno zwino u ḓo vhona vhugala haMudzimu’?” Ndi a
humbulela mbilu yawe ya humela murahu kha u rwa zwavhuḓi.
A gonya nga gondo, o lavhelesa nnyito iṅwe na iṅwe. A dzhena
ngomu nḓuni, vha ri, “Yawe, o fa.”

A ri, “Ha ngo fa. O tou eḓela.”
138 “Zwo ralo,” vha ri, “zwino ri…Ro zwi pfa uri U a penga;
zwino ri a ḓivha uri Wo ralo.”
139 A ri, “Bvelani nnḓa, inwi vhadzia u sa tenda noṱhe. Ndi nga
si ite tshithu musi inwi vhadzia u sa tenda no dzula hafha.” A
vha vhea nnḓa vhoṱhe. Zwenezwo A ya kha ṅwana, a ri, “Vuwa,
khomba,” huno a vuwa. Awara ya swiswisa, lufu lwo no dzhena
muḓini, zwenezwo Yesu a bvelela.
140 Zwino ri dzhiela nzhele, musi ṅwanyana wawe a khou lwala,
ha ngo ima, vhunga Nikodemasi, u itela muvhudzisano wa
tshiphiri vhusiku. Ṱhoḓea yo vha yo dzhaha. O ḓo tea u ya kha
nyito nga u ṱavhanya. Zwi a fana na zwino. Arali ho vhuya ha
vha na tshifhinga tshine na ṱoḓa phodzo, zwino ndi tshifhinga.
Ni songo lindela tshiṅwe tshifhinga. Hetshi ndi tshifhinga tsha
u ya kha nyito. Ee, muṋe wanga. A hanganea, zwenezwo Yesu a
bvelela nahone a mu vhidza u bva lufuni.

141 Baratimeo wa bofu, iṅwe ya mvumbo ine ra ḓo amba ngayo,
lwa miniti. Ndi tama u ni fha nganea vhutshilo yawe, o—o
vha hani, o ita hani uri a tshile nga u fhufhisa maivha. Huno
ngauralo, nga ayo maḓuvha, vho vha na ngwana ine ya ḓo ranga
phanḓa muthu wa bofu, vhunga vha na mmbwa ṋamusi ine ya
ranga phanḓa bofu.
142 Huno ngauralo ḽiṅwe ḓuvha, nganea yo ambiwa nga ha
Baratimeowa bofu, ane, Yesu, phanḓa hamusi A tshi ḓa vhuponi,
huno ene o vha a na ṅwananyana muṱuku we a vha a khou
lwala. Huno a vhudza…a bvela nnḓa huno a lila huno a rabela
Murena, a ri, “Murena, arali U tshi ḓo…arali U tshi tou nṋea
uvhu vhutshilo ha ṅwananyana wanga! A tho ngo kona u mu
vhona. Fhedzi arali U tshi ḓo mu tendela uri a tshile, ndi ya
U fululfhedzisa, matshelo, uri ndi ḓo U ṋea maivha mavhili
anga.” Ndi zwe a vha a tshi takadza ngazwo vhathu. Ngauralo
vhahumbeli vhanzhi, o ḓo tea u vha a na tshiṅwe tshithu tshi
songo ḓoweleaho. Ngauralo maivha mavhili maṱuku a ḓo wa nga
u ṱavhanya a sa langei kha ḽiṅwe.Ngauralo a ri, zwo ralo, o ita…
Oṋea, u ṋea munikelo, ngauri ṅwana o fhola.
143 Vhusiku vhu si gathi phanḓa ha hezwo, mufumakadzi a
lwala. Huno a ita nḓila yawe u mona, thungo ha nnḓu, a ri,
“Murena, a thi na tshithu-vho fhedzi ngwana yanga ṱhuku i
nthangaho phanḓa.” A ri, “Arali U tshi ḓo ita uri a fhole,” a ri,
“Ndi ḓo—ndi ḓo—ndi ḓo U fha heyi ngwana.” Huno ngauralo,
ḓuvha ḽi tevhelaho, mufumakadzi wawe a fhola.
144 Ngauralo hafha o vha, khou ya fhasi. Huno hapfi, tshifhe a
ri, “U ya fhi iwe, Baratimeo wa bofu?”
145 A ri, “Ndi khou u nikela heyi ngwana.” Ha pfi,
“Mufumakadzi wanga; Yehova o fhodza mufumakadzi wanga.”
Huno a ri, “Ndi khou ya nikela heyi ngwana.”
146 Ha pfi, “U nga si nikele heyo ngwana, Baratimeo.” Ha pfi,
“Heyo ngwana ndi maṱo au.”
147 A ri, “Fhedzi arali Baratimeo a tevhedza pfulufhedziso yawe
kha Mudzimu, Mudzimu u ḓo bveledza ngwana ya maṱo a
Baratimeo.”
148 Ḽiṅwe ḓuvha, a pfa phosho i tshi khou ḓa nga ḓoroboni,
vhaṅwe vha tshi khou zhamba, “A ri, Iwemuporofita waGaḽiḽea,
vho mmbudza uri Iwe u vusa vhafu.” Uyo o vha e tshifhe. “Ri
na zwalo zwo ḓalaho ngavho hafha. Iḓa huno u vuse vhaṅwe
vhavho. Vha mmbudza uri U vusa vhafu. Kha ri U vhone u tshi
ya, u tshi vusamuṅwewavho. Vhaṅwe vhanna vha vhuḓi vholala
nṱha hangei. Kha ri vhone U tshi vha vusa.” Vhaṅwe vha ri,
“Arali Iwe umuporofita, mmbudze zwe nda itamulovha.”
149 Vhaṅwe vhavho vha ri, “Vhugala kha Mudzimu wa nṱhesa!
Ita nḓila ya Khosi ya Isiraele.”

150 Tshaka dzoṱhe dza zwithu, na vha maḓana vhavho. Zwino,
arali u tshi khou ya, wa vhuya wa ya Jeriko, huno u swaya he
a vha o dzula hone, o vha a yadi dza maḓana mavhili u bva he
vha bvela nnḓa nga khoro. Zwino, a hu na u tima-tima, vhathu
vha khou kwanyana nga khae. Huno muthu a ṱungufhadzaho wa
kale o dzula henefho khamuya, na u tetemela, na zwiambaro zwa
kale u mona nae. Huno hu si na ngwana ya u murangaphanḓa,
huno hu si—huno hu si na maivha. Huno khamusi o vha a
si na tshivhaswa ngomu tsha vhuria, huno ndi…hu nga vha
hu u mona nga Tshimedzi, huno ha vha hu tshi khou rothola.
Huno henefho o dzula, kha itsho tshiimo. Huno a…Muṅwe
mufumakadziwa vhulenda u ḓo tea u vha o amba nae,musi…
151 A ri, “Nnyi? Ndi mini tshine phosho ya vha nga hatsho?” Ni
a ḓivha, hu na tshiṅwe tshithu tshi songo ḓoweleaho. Hune Yesu
a vha hone, hu anzela u vha na phosho khulu. Iina. Ndi zwone.
A ri, “Ndi mini tshine phosho ya vha nga hatsho?” Zwo ralo,
vha ri…
152 Uyu mufumakadzi wa vhulenda, u ḓo vha o vha a mutevheli
wa Yesu. A ri, “Ni a ḓivha, ndi YesuwaNazaretha.”

“Zwo ralo, ndi nnyi Yesu waNazaretha?”
153 “Zwo luga, ni a ḓivha, Luṅwalo lu ri Murena Mudzimu u
khou ya u vusa muporofita.”

“Yawe, ee! U ambaMurwawaDavita? U kha ḽifhasi?”

“Ndo mu vhona A khou ita kokotolo. U Ipfi. Zwo to
kokotolo.”
154 A lila, “Yawe, Yesu, i vha…Yawe, Yesu, Murwa wa Davita,
i vha na khathutshelo kha nṋe!” Zwino, o ḓivha. O zwi ita u tea
u fhira. O ḓivha uri u lila hawe ha ṋama a hu nga pfali. Fhedzi a
ḓivha, arali O vha a Ipfi, huno O vha e Mesia, U ḓo tea u vha
muporofita, ngauri Messia o vha a muporofita. Huno a ḓivha
uri u ḓo…lutendo lwawe kha Mudzimu. Hu si na u tima-tima
fhedzi zwe a zhamba, “Yehova, i vha na khathutshelo kha nṋe!
I vha na khathutshelo! Zwino irini ndi kone u Mu imisa.” Huno
a lila, “Iwe Murwa wa Davita, i vha na khathutshelo kha nṋe!”
Khamusi, u zhamba hoṱhe, O vha a nga si hu pfe. Fhedzi lutendo
lwawe lwaMu imisa. Yesu o amba ngauralo.
155 “Huno Yesu a ima-dzi.” Ndi khou ṱoḓa rera kha hezwo,
khaṅwe, tshiṅwe tshifhinga, ḓuvha. “Huno zwenezwo Yesu a
ima-dzi.”
156 Huno A ima-dzi. A lavhelesa u mona. Huno A ri, “Lutendo
lwa lwo u tshidza.”Kha awara ya swiswisa, zwenezwoYesu a ḓa.
157 Matsheloni nga murahu ha hezwo, ho vha hu na…musi
A…matsheloni nga murahu ha musi A tshi ḓa ngomu, u bvela
nnḓa nga khoro ayo matsheloni. O ya kha ḓorobo, ho vha hu
na munna henefho dzina ndi Saxeo. Huno o vha a ramabindu

wa ḓorobo. Huno mufumakadzi wawe, Ribeka, o vha—vha e
mufumakadzi wa vhuḓi, mutendi khaMurena Yesu.
158 Fhedzi ha ngo zwi tendi, ene muṋe, ngauri mufunzi o mu
vhudza, “A hu na vhaporofita. A ri athu vha na vhaporofita. Ndi
tshigwada tsha maloto. U songo tenda tshithu tshi ngaho itsho.
U munna wa mvelele ya vhuḓisa; bindu ḽau hafha. Mulandu,
u songa fanywa wa ita hezwo. Lavhelesa u ima hau ngomu
tshivhidzoni.”
159 Huno ngauralo o vhudza Ribeka, a ri, “Yawe, hu na maloto.
A hu na tshithu tsho raloho vhungamuporofita.”
160 Fhedzi, ni a ḓivha, Ribeka o rabela; u swikela mbilu yawe
ṱhukhu i tshi ṱoḓa u kundelwa. U ṱoḓa u vhona ene muṋe.
Ngauralo o ḓivha uri U ḓo tea u vha a ngomu ḓoroboni iḽo ḓuvha.
Ngauralo ni a ḓivha zwe a ita? O vha a mupfufhi nga tshiimo,
ngauralo a nga si kone u—u Mu vhona musi A tshi fhira, nga
nṱhani ha tshivhalo tsha gogo. Ngauralo a ri, “Ndi ḓo wanulusa
uri kana U muporofita kana hai. Arali nda lavhelesa Khae kha
tshifhaṱuwo, ndi ḓo u vhudza arali A tshi vhonala u fhambana
na vhaṅwe vhanna.” Ngauralo a gonya nṱha kha muri, huno a
sukumedza maṱari oṱhe u mona nae, na zwithu, huno a dzula
henefho. Huno ha pfi, “Zwino, ni a ḓivha, musi A tshi fhira, ndi
ḓo Mu vhona.”
161 Ngauralo vhunga O ḓa u mona kha khuḓa, u tshimbila
vhunga hezwi, u tsa fhasi nga tshiṱaraṱa, a ya fhasi ha muri.
Huno A ima, a lavhelesa nṱha, a ri, “Saxeo, tsela fhasi. Ndi khou
ya hayani na iwe.” Yawe, awara ya swiswiwsa yawe. O vha e
muporofita kana O vha a si muporofita? Kha awara ya swiswisa,
Yesu u ya ḓa. O ḓivha uri o vha a nnyi. “Saxeo, tsela fhasi.”
162 Saxeo a ri, “Arali ndo ita tshiṅwe tsho khakheaho, ndi ḓo tshi
lifhamurahu. Ndi ḓo ita tshiṅwe na tshiṅwe.” O vha o nyanyulea.
Yesu a ḓa.
163 Mufumakadzi a na thaidzo ya malofha ya ṱuwa. Bivhili i ri,
“O shumisa tshelede yawe yoṱhe kha madokotela. Hu si vhe na
muṅwe we a mu thusa.” Hu si na u tima-tima, madokotela vho
lingedza nga maanḓa, fhedzi vha kundelwa. Vho vha vha nga si
kone u mu thusa. O vha a na thaidzo ya malofha lwa miṅwaha
na miṅwaha, khaṅwe u bva a si tshee na maṱambo. Huno o vha e
mufumakadzi muhulwane zwino, huno a tshi tou bvelaphanḓa.
Zwi si ite. Yawe, o vha…Ovha a khau hanganea. Ngauri, a huna
u tima-tima, ayo matsheloni musi tshiṱuku—tshiṱuku tshikepe
tshi sukumedzwa kha muri fhasi hangei, muṅwe muthu…
O dzula nṱha kha tshikwara, nṱha. Khaṅwe munna wawe o
vha o no rengisa dzibere, huno bulasi yo—yo no dzhiiwa nga
vhakolodisi, na tshiṅwe na tshiṅwe, a tshi khou lingedza u wana
mufumakadzi wawe a ṱungufhadzaho uri a fhole. Huno hu si…
Huno o vha o no pfaNgae. A ri, “Ndi nnyi a re ngei fhasi?”

Ha pfi, “Uyo uyomuporofita a bvahoGaḽiḽea.”

164 A ri ngomu mbiluni yawe, a hu na Luṅwalo lwazwo, “Ndi
a tenda Khae. Huno arali ndi ḓo tou kwama nguvho ya uyo
Muthu o lugaho, ndi ḓo fhola.” Hmm! Arali o ita izwo hu si na
pfulufhedziso ya Luṅwalo, ri tea u itani nga pfulufhedziso ya
Luṅwalo? A vhanyuludza.
165 Ho vha hu na vhafunzi, vhoṱhe, vho ima henefho u mu
sathula, u ita zwiseisaho Ngae na u lingedza u Mu ṅalisa kha
shango. A vho ngo ṱoḓa vhathu vhavho vha tshi khakhiswa
mihumbuloni yavho. A vho ngo vha na vhuḓifari kha tshumelo.
Ho vha hu si na tshithu tshine vha nga ita.
166 Fhedzi O ḓa u vha na tshumelo, naho zwo ralo. Ni a vhona?
Huno ngauralo O vha a tshi khou ya u vha nayo, naho zwo
ralo. Ngauralo ri wanulula, ho vha hu na vhavhili kana vhararu
henefho vhane vha nga Mu thusa, ngauralo U mu ḓisa seli ha
mulambo, naho zwo ralo. Ngauralo zwenezwo ri wanulusa, izwo
kha…vhunga O thoma u tshimbila nṱha.
167 Uyu mufumakadzi muṱuku, a ri, “Zwo ralo, uyu Munna
vhunga uyo, ndi wa ndeme vhukuma, a thi wa ndeme
vhukuma Khae.”
168 Huno vhanzhi, vhaṅwe vhavho vha thoma u ri, “Uh,
nnḓivhadze Khae, ngauri ndi—ndi ṱoḓa u wanulusa arali A
muporofita kana hai.” “Uh, ngauralo, zwo ralo, nnḓivhadze,
Simoni,” mukeneṅene. Muṅwe na muṅwe, “Ndaa, Mufunzi!
Mulandu, vha ri U muporofita.”
169 “Iina. Iina. Ndo livhuwa, muṋe wanga. Murena a u
fhaṱutshedze.” Bvela phanḓa, vhunga hezwo, vhunga O ya
phanḓa na u tshimbila.
170 Tshithu tsha u thoma, uyu mufumakadzi muṱuku o dzulela
u vhanyuludza vhukati ha avho vhanna, na u mona, u swikela
a tshi kwama nguvho Yawe ya nnḓa zwino. Nguvho dza
Vhaphaḽestina dzi leleḓa nga matungo; ina ngomu—ya ngomu
nguvho, nayo-vho, u thivhela buse milenzheni. Huno A nga si
zwi pfe lwa ṋama. Zwenezwo, a Mu kwama. Ndi zwe a vha a
khou ṱoḓa u zwi ita kokotolo. A humela murahu nnḓa huno a
dzula fhasi.
171 Yo vha i awara yawe ya swiswisa, tshelede yoṱhe yo vha yo
ṱuwa, zwithu zwoṱhe-vho, nahone Yesu a ḓa. Yesu a rembuluwa
huno a ri, “Ndi nnyi we a Nkwama?” A lavhelesa nnḓa hafho,
huno henefho o vha a hone. A ri, “Lutendo lwau lwo u tshidza.”
172 Mufumakadzi muṱuku tshisimani lwa mikhwa, o vha a nga
si tsha tou vha na huṅwe u ṋaṋa u fhira uho. O vha…O tou
dzhia munna wawe wa vhurathi, ngauralo lwa mikhwa o vha a
nga si tsha ṋaṋa u fhira izwo. Awara yawe ya swiswisa, hu si na u
tima-tima, u ya nṱha hangei huno a ri, “Ndi tou vha tshitshakaṱi-
ḓe! Ndi muṱuku, mufumakadzi wa vhuḓi, fhedzi ndi khou thoma
u kegula zwiṱukunyana. Ndi khou dzhena kha mahumi-mavhili
anga zwino, ngauralo yanga…u saya…”

173 Zwino elelwani, khaladzi, musi ni tshi fhira iyo fumbili, musi
ni tshi fhira iyo miṅwaha ya fumbili-mbili, ni khou wa, hu sa
londiwi kana ni humbula uri a no ngo ralo, kana hai. No ralo.
Iina. Ni khouwa.Muthumuṅwe namuṅwe o ralo, nae-vho. Inwi,
musi ni tshi swika kha…ni khou…
174 Ndi zwe nda vhudzisa kha tshumelo ya Vhakiwanisi tshiṅwe
tshifhinga. Nda ri, “Mmbudzeni uri zwi tou vha hani, uri, musi
ndi tshi ḽa zwiḽiwa, zwi ita sele dza malofha nahone nda vha
muhulu nahone o khwaṱhaho. Musi ndo vha ndi na miṅwaha ya
fumirathi, ndo ḽa tshithu tshi fanaho tshine nda khou ḽa zwino.
Nda vha muhulu na u khwaṱha tshifhinga tshoṱhe. Zwino, u u
bva zwezwo tshe nda pfuka fumbili-mbili, a hu londiwa uri ndo
ḽa zwi nga fhani, ndi ḓi londota zwa vhuḓi hani, ndi khou u
thoma u sa vha na nungo na u kalaha. Mulandu zwi tshi, arali
nda vusuludza vhutshilo hanga zwino, zwi nga vha izwo…?
Tshifhinga tshoṱhe ndi tshi ḽa, ndi vusuludza vhutshilo hanga,
ngauri ndi dzhenisa sele dza malofha ngomu. Ndi ngani zwi sa
mphaṱi vhunga zwe zwa ita zwenezwo?” Nga tshisaintsi ni nga
si zwi tikedze, arali no vha ni tshi tea u ralo.
175 Ndi mbekanyamushumo ye Mudzimu a ita. Huno ni khou ya
u ṱangana nazwo, na inwi-vho. Ni tou elelwa izwo. Ni khou ḓa
khazwo. Shululani maḓi kha dzhege, u ya kha ngilasi, ya vha
vhukati na u ḓala, huno zwenezwo shelani nga u ṱavhanya huno a
thoma u tsela fhasi; mmbudzeni hune a khou ya nahone ho iteani.
Ni a vhona?Ndi ngauriMudzimu o itambekanyamushumo.
176 Huno uyu mufumakadzi muṱuku, o ḓivha uri maḓuvha awe
a khou fhela zwenezwo. Mushumo wawe u ḓo tshinyadzwa.
Ngauralo o vha a khou humbula nga ha, “Ndi ḓo itani? Fhedzi,”
a ri, “ni a ḓivha, ndi anzela u elekanya uri ḽiṅwe ḓuvha hu ḓo vha
na Messia a no ḓo ḓa.” A tshimbilela nṱha henefho, tshisimani.
Kanzhi ndi musi ni tshi humbula nga Hae, musi A tshi ḓa. Ni
a vhona? Huno ngauralo a tshimbilela nṱha henefho; swiswi.
Vhafumakadzi vhoṱhe vho vha vho no ṱuwa. Huno o vha a si na
mikhwa, o vha a nga si amba navho, kana tshiṅwe tshithu. A na
nkho, a vhea khavho fhasi. Huno a thoma…

A pfa Munna a tshi ri, “Iya u yo dzhia munna wau nahone u
ḓe hafha.”

A ri, “A thi na munna.”
177 A ri, “Ndi zwone. Wo vha na vhaṱanu, huno ane wa khou
tshila nae zwino a si wau.”
178 Zwenezwo a hanganea. A ri, “Muṋe wanga, ndi a limuha uri
U muporofita. Ndi a zwi ḓivha uri musi Messia a tshi ḓa, ndi
zwine A ḓo ita.”

A ri, “Ndi Ene.”
179 Yawe, vhafunziwa vho vha vha lwanzheni, vhuṅwe vhusiku,
huno mafulufhelo oṱhe o vha o ṱuwa. Khaṅwe no dzula henefho,

madekwana a ṋamusi, kha iyi nḓila i fanaho, mafulufhelo oṱhe
o ṱuwa. Gungwa ḽavho ḽiṱuku ḽo dzhena maḓi na zwithu zwoṱhe.
Huno, Yesu, vho ya kule vha si Nae.
180 Huno zwenezwo musi vha tshi khou zhamba na u lila, na u
mangala uri hu khou ya u itea mini, hu kho ḓo bvelela mini zwi
tevhelaho? Vha Mu vhona a tshi ḓa a tshi khou tshimbila kha
lwanzhe. Ni a ḓi ndi mini? Vho vha vha tshi khou Mu ofha. Zwo
vhonala sa tshipuku, u vhonala zwi tshi nga tshiṅwe tshithu tsha
luṅwe lushaka lwa mimuya kana tshiṅwe tshithu. Ni a vhona?
Hafha hu ḓa Munna a tshi khou tshimbila nnḓa hafho, vhunga
murunzi kha maḓi, huno vha thoma u zhamba. Tshithu tshithihi
tshe tsha vha tshi tshi nga vha thusa, huno zwenezwo vho vha
vha tshi khou Tshi ofha.
181 Arali zwi sa vhi kokotolo nga nḓila ine zwa vha ngayo
ṋamusi, vha khou Tshi ofha, u Tshi ofha.
182 Fhedzi ho iteani? Nga awara ya nyofho dzavho, Ipfi ḽa ḓa, a
ri, “Ni songo ofha. Ndi Nṋe.” Zwenezwo, Yesu a ḓa. Yawe, nṋe
nṋe! Yesu a ḓa. “Ni songo ofha. Ndi Nṋe.”
183 Zwino, Yesu ha shanduki mulovha, ṋamusi, na lini na lini.
Ndi a mangala, madekwana a ṋamusi…Ndi ḓo kundelwa
u phendela maṅwe maṅwalwa hafha. Fhedzi ndi a mangala,
madekwana a ṋamusi, arali ri, kha ino awara…Muṋe o ḓa
vhunga O fulufhedzisa, huno U khou vhidzelela kha vhana
Vhawe vha tendaho u mu limuwa kha Ipfi Ḽawe, u ḽi ita uri Ḽi
vhonadzwe. Ndi a mangala arali Yesu o ḓa kha riṋe. Iyi ndi—iyi
ndi awara ya swiswisa ine tshivhidzo tsho no vhuya tsha i vhona.
184 Zwino, ni a ḓivha uri ndi mini? Tshivhidzo tshiṅwe na
tshiṅwe, hu si kale, zwi khou tea u vha kha iḽo—iḽo Dzangano
ḽa Shango ḽa Zwivhidzo. Huno musi ni tshi ita, ni ḓo ṱutshela
ndugelo ya vhuivangeli haṋu musi ni tshi ita izwo. Huno arali na
sa ita, zwenezwo ni nga si tsha vha dinomineisheni na khathihi.
Ngauri, dinomineisheni iṅwe na iṅwe i ḓo ḓa khayo. No vhala
nga hazwo, u tou fana vhunga nṋe ndo ralo. Ndi awara ya
swiswisa ine tshivhidzo tshiṱuku tsho vhuya tsha vha khayo.
Zwithu zwoṱhe zwo bva khayo. Pentekoste, yawe, fhaṱuwani!
185 Huno kha iyi awara ya swisiwi, zwenezwo hafha Yesu a ḓa,
u khwaṱhisedza uri U na inwi. U fhano, ni a vhona, awara ya
swiswisa.
186 Ndo pfa nganea ṱhukhu, u tou dzhia muniti u i anetshela.
Mufumakadzi o—o vhidzwa, shango ḽo ḓa u mu vhona, ngauri
o vha a tshi tambula nga vhushai. O vha a na murwa, huno
a ya India tshiṅwe tshifhinga tsho fhiraho. Huno o, vha e
khonani ya vhuḓi vhukuma, na murwa wa vhuḓi. Huno ngauralo
mufumakadzi a wana, a si na zwiḽiwa na zwithu zwoṱhe, u
swikela shango ḽi tshi ḓa ḽa ṱoḓulusa, zwiḽiwa zwa shango khae.
Huno musi vha henengei, munna a ri, “Zwo ralo, a u na muṅwe
wa shaka ane a nga u thusa?”

A ri, “Yawe, ndi na murwa.”
A ri, “U khou itani?”
A ri, “Yawe, ndi—ndimuinzhiniarawamuḓagasi India.”
“Zwo ralo, u khou shumela nnyi?”
A ri, “Muvhuso wa United States.”
“Mulandu,” ha pfi, “a sa vha thusi?”
A ri, “Zwo ralo,” ha pfi, “ha—ha nthusi. Fhedzi…”

187 A ri, “Zwo ralo, ngauralo mulandu vha sa mu humbeli
madzuloni a u vhidza shango?”
188 Vha ri, “Ndi mutukana wa vhuḓi. U ṅwalela maṅwalo a
vhuḓi.” Huno vha ri, “Ni a ḓivha, ndi a mu funa, ngauralo ndi
nga si kone umu vhudza uri ndi—ndi kha ṱhoḓea sa hezwi.”
189 Vha ri, “U—u a vha ṅwalela marifhi, nahone vha pfa u bva
khae, na zwithu zwoṱhe?”

“Ee.”
“Huno ha vha thusi?”

190 A ri, “Hai.” Ha pfi, “Fhedzi u nthumela zwiṅwe zwifanyiso
zwa vhuḓisa zwine a thi athu u zwi vhona vhutshiloni hanga.”
Huno vha ri…

Ngauralo munna a ri, “Kha vha ri ndi vhone zwiṅwe zwa
izwo zwifanyiso.”
191 Vha ri, “Zwo luga, muṋe wanga. Ndi nazwo hafha kha
Bivhili.” Huno vha zwi vula, na u thoma u zwi bvisela nnḓa. Ni
a ḓivha zwo vha zwi mini? Nzudzanyo dza tshelede u bva India,
na zwifanyso. Dzoṱhe dzi na zwifanyiso, ni a vhona, nzudzanyo
ya tshelede. Vho vha vha na zwigidi zwa dzidoḽara, fhedzi vha sa
zwi ḓivhi uri vho pfuma. Zwoṱhe zwo dzumbiwa khaBivhili.
192 Ndi a mangala, madekwana a ṋamusi, arali Yesu a sa
dzumbululi kha riṋe zwe zwa dzumbiwa kha hei Bivhili, u itela
riṋe. Ro pfuma kha tshilidzi Tshawe na khathutshelo Yawe. Ndi
a mangala arali A nga ḓa huno a ri vhidza. Kha ri lavhelese nga
kha Bivhili huno ri vhone zwine ra vha nazwo Khae, musi ro
kotamisa ṱhoho dzashu lwa tshifhinganyana.
193 Khotsi ashu wa Ṱaḓulu, irai khathutshelo Yau…U fhano,
Khotsi. Mulandu, ndi tou vha na luvalo lwa hezwo. Mulandu, Wo
ri, “Hune vhavhili kana vhararu vhakuvhanga nga Dzina Ḽanga,
Ndi ḓo vha vhukati havho.” Zwino, u ri, “Ḽiṱaḓulu na ḽifhasi
zwi ḓo fhela, fhedzi Heḽo a ḽi nga fheli.” Ri thuse, madekwana
a ṋamusi, zwino, vhunga ri tshi khou rabelela avha vhathu vha
lwalaho, nga miniti i si gathi i tevhelaho. Zwi ite uri U ḓivhee
Iwe-muṋe, Murena. Yesu, iḓa nahone u vhidze vhalwadze, (U ḓo
kona?) uri vha zwi ḓivhe uri u Mudzimu A re—A re hoṱhe hoṱhe.
U fhano, a sa shanduki mulovha, ṋamusi, na lini na lini. Nga kha
Dzina ḽa Yesu, ndi a rabela. Amene.

194 Khonani, lwa tshifhinganyana kana zwivhili u swikela
zwavhukuma tshifhinga tshau balangana, fhedzi kha ri vhidze
muduba muṱuku wa thabelo. Naa ni a funa u vha nawo? Imisani
tshanḓa tshaṋu, arali ni tshi—ni tshi funa u dzula miṅwe miniti
ya fumi, fumiṱhanu. Ndi zwone. Mudzimu a ni fhaṱutshedze. U
tou—u tou…Zwo luga kha mulondoti afho, ndi zwone u itela
riṋe u vha nazwo? Ndo livhuwa, nga maanḓa.
195 Zwino, Billy u gai? Ndi nngana garaṱa dze wa dzi bvisela
nnḓa? A, B, C. Ndi ifhio ine wa vha nayo u thoma, ndi A? Ro
vhidza dzi A, vhusiku ha u thoma fhano? [Muṅwe muthu a ri,
“Ee.”—Mudz.] Kha ri vhidze u bva kha A hafhu. Kha ri vhone, ro
thoma gai, Billy? Ni a elelwa? Nthihi, a si yone? Iina. [“Nthihi.”]
Nthihi kha u nga…Kha ri vhidze u bva huṅwe fhethu-vho. Kha
ri vhone, ri ḓo vhidza u bva gai? Kha ri ri fusumbe-ṱhanu.
196 Ndi nnyi a re na garaṱa ya thabelo ya A fusumbe-ṱhanu?
Imisani tshanḓa tshaṋu. Ngauralo ndi zwa vhuḓi, zwo luga. Ri
nayo. Iḓani fhasi hafha, zwenezwo, fusumbe-ṱhanu.
197 Fusumbe-rathi, imisani tshanḓa tshaṋu. Fusumbe-rathi,
ngau ṱavhanya. Zwo luga. Ndi nnyi? Ha takuwi? Kana, hai, ndi
nḓilani murahu-rahu. Mpfareleni. Fusumbe-rathi.
198 Fusumbe-sumbe, fusumbe-sumbe, ni nga imisa tshanḓa
tshaṋu. Ane a vha na garaṱa ya thabelo…Yawe, muṅwemuthihi
hafha. Zwo luga. Henefha, muṋewanga, fusumbe-sumbe.
199 Fusumbe-malo. Nga tshihaḓu zwino, imisani tshanḓa
tshaṋu, fusumbe-malo. Fusumbe-malo.
200 Fusumbe-ṱahe, fumalo, fumalao-thihi, -mbili, -raru, -iṋa, -
ṱhanu. Irani hedzo…Edzonu ima henefho, nga tshihaḓu. U tou
vha na…
201 Zwino, naa inwi noṱhe ni nga dzula zwa vhuḓi hu si na u
taku-kana, nga ṱhonifho? Ni songo tshimbila tshimbila u mona
zwino. Irani avho, vhe vha vhidzwa.
202 Fusumbe-ṱahe, fumalo. Fumalo u swika fumalo-ṱhanu. Zwi
vhonala u nga a vhaho…Khaṅwe vhaṅwe vhavho ndi vha ṋei
vha dzigaraṱa nnḓa vhusiku vhuṋa kana vhuṱanu ho fhiraho.
Vha ḓo vha hone…Fumalo-ṱhanu u swika fuṱahe, i ḓani hafha,
i ḓani nṱha u bva hafha. Nga dzi A zwino, A, garaṱa ya
thabelo A, u bva kha fusumbe-ṱhanu, fumalo, fumalo-ṱhanu,
fuṱahe. Vha ḓo vha vhathu vha fumi-ṱhanu. Nthihi, mbili,
raru, iṋa, ṱhanu, rathi, sumbe, malo, ṱahe, fumi…Henefho vha
hone. Zwo luga. Ndi zwa vhuḓi. Zwi ḓo vha zwo luga, lwa
tshikhathinyana zwino.
203 Zwino ndi vhangana, inwi noṱhe nnḓa afho, vha ne…vha
ne na tenda uri—uri ni ḓo ita vhunga uyo mufumakadzi muṱuku
zwe a ita, u kwama lupendelo lwa nguvho Yawe? Imisani tshanḓa
tshaṋu, ni ri, “Ndi—ndi—ndi—ndi a tenda. Ndi a tenda vhukuma
ndi ḓo kwama lupendelo lwa nguvho Yawe.”

204 Zwino Muṋe o ḓa. Zwino U ḓo…O ḓilugisela u ni vhidza,
arali ni tshi ḓo tou Mu tenda. Zwino ni songo Mu tima-tima. Mu
tendeni. Edzonu-vha na lutendo zwino. Ivhani a ṱhonifhaho zwa
vhukuma. Tendani nga mbilu yaṋu yoṱhe zwino uri Muṋe o ḓa
nahone u khou ni vhidza.
205 Zwino, vhunga muduba wa thabelo wo foliwa nṱha fhasi
hafho, ndi humbula uri vhaṅwe vha vharathu vha khou thusa
u wana muduba wa thabelo wo folwa nṱha nga—nga nḓila ine
zwa vha kha dziṋomboro. Zwino muthu muṅwe na muṅwe u na
garaṱa. Ndi…Ndi nngana garaṱa dzo salaho dzi re afha? Kha ri
vhone zwanḓa zwaṋu. Dzi fareni. Ri khou ya u rabelela muṅwe
na muṅwe wavho. A thi londi uri vhannyi, ri a…Arali Murena
o ntendela u tshila, ndi khou ya u rabelela muṅwe na muṅwe
phanḓa hamusi ndi tshi ṱuwa nga Swondaha.
206 Zwino elelwani, hu na vhuragane ha vhashumeli nga
matsheloni. Huno ndo zwi ḓivhadza, ndi gai? Zwo ḓivhadziwa.
Zwo luga. Lune, arali ni tshi nga kona, ḓani fhasi. Zwi nga…
Ndi humbulela uri ndi tea u amba, u ṱavhanya nga matsheloni
henefho? [Muṅwe muthu a ri, “Ee, vhuragane.”—Mudz.] Zwo
luga. Ho luga. Ndi zwone. Zwo luga.
207 Mini-ha, ni ri, “A tho ngo vhuya nda ni pfa”? Ndo vhidzelela
nga ha, ndi humbula, fumi-ṱhanu. Fusumbe-ṱhanu, fumalo,
fumalo-ṱhanu, fuṱahe, tshiṅwe tshithu vhunga izwo. Tshine…
Zwi ḓo vha zwo luga. U tou fana…Zwo luga. Thomani u vha
rumela nṱha. Arali ni tshi khou lavhelesa, zwino hezwo…Ni
a vhona?
208 Zwino, muthu muṅwe na muṅwe kha dzike zwa vhukuma.
Zwino, zwino thetshelesani. Ndi a ḓivha uri ni tea u ya u
mushumoni nga matsheloni. Mushumo waṋu ndi wa ndeme. Ndi
a zwi ḓivha hezwo. Vhana vhaṋu vho ni lindela. Vhaleli vha
vhana; uri u ḓo ṱuwa nga hafu u bva kha awara ya ṱahe. Fhedzi
kha ri tou lindela. Ndi mini tsha ndemesa, u ḓivha uri kana iyi
ndi Ngoho kana hai? Ndi mini tsha ndemesa u fhira muya waṋu?
Zwino, arali iyi Bivhili yo fulufhedzisa hezwi, Mudzimu o zwi
ita, ndi tshithu tsha ndemesa tshine nda nga tshi humbula. Ni
a vhona?

U vha na tshidulo hafha, na sisiṱeme ya muzika, huno ndi
wone wo itaho iyo phosho.
209 Zwino lavhelesani. Zwino, elelwani, irini muthu muṅwe na
muṅwe a dzike zwino. Ndi fhulufhela a thi ni ngo ni ita uri ni
humbule uri ndi luṅwe lu lushaka lwa vhurereli kana tshiṅwe
tshithu, uri ndi uyo Muthu, Murena Yesu. A ni tendi hezwo, ni a
tenda? Zwavhukuma a ni tendi. Ndi tou vha mushumeli Wawe.
Ndi tou vhamuitazwivhi we a tou tshidzwa nga tshilidzi. Fhedzi,
kha hezwi, awara yo ḓa hune O ṋea tshifhiwa.
210 Ndo vha na u ṱoliwa a si kale, musi tshigwada tsha
madokotela vha tshi ndzhia fhasi ha ngeletshedzo, u mbea fhasi

kha ndingo, ndingo ya u dzungudza. Huno ni a ḓivha zwe vha
bvela nnḓa huno mmbudza?
211 Ha pfi, “A thi athu vhona tshithu tsha u ralo kha vhutshilo
hanga.” A ri, “Ni a ḓivha, ni a…” A ri, “Muthu, ane musi
zwipfi zwiṱanu zwaṋu zwine na…muvhili wa langiwa hone.”
A ri, “Zwino, zwino, zwaṋu…” A ri, “Ndi lwaṋu lwa u thoma,
luvalo. Ni tshila khalwo. Fhedzi musi zwipfi zwiṱanu zwaṋu zwi
tshi vha kha—kha u sa shuma, zwenezwo ni vha na luvalo lwa
vhuvhili. Lu kule kha inwi. Ni tea u fa kha hezwi zwipfi kana
tshiṅwe tshithu hafha, vhunga ni tshi humela murahu hafha kha
luvalo lwa vhuvhili ni a lora.” A ri, “Hu na tshiṅwe tshipiḓa
tshaṋu tshine tshaya huṅwe fhethu. Huno inwi, musi ni tshi
vuwa, murahu kha ulu luvalo hafhu, ni dzinginyiswa murahu
hafha, ni elelwa zwe na lora.”
212 Ndi vhangana vho no loraho? Zwavhukuma, miṅwaha yo
fhiraho, inwi noṱhe. Zwo ralo, hu na tshiṅwe tshipiḓa tshaṋu
huṅwe fhethu, ngauri ni kha ḓi zwi elelwa muhumbuloni waṋu.
A si zwone?Ngauralo izwo ho vha hu luvalo lwaṋu lwa vhuvhili.
213 A ri, “Ndi zwo ḓoweleaho. Fhedzi,” a ri, “Vhaf. Branham,” ha
pfi, “fumi ḽa zwigidi andisa nga zwigidi zwa vhathu ro no ṱolwa,
a ri athu wana mvumbo vhunga inwi.”

Nda ri, “Ndi a penga?”
214 A ri, “A thi humbuli vhathu vha tshi ḓa shangoni ḽoṱhe, u
amba na muthu a no penga.”

Huno nda ri, “Zwo ralo, ndi nṋe? Ndi a ḓivha ndi na
mazhuluzhulu.”
215 A ri, “Zwi kha mushumeli muṅwe na muṅwe kana dokotela,
muṅwemuthu ane a shumana na tshitshavha.”

Nda ri, “Ndi mini zwi songo ḓoweleaho?”
216 A ri, “Ni a ḓivha ndi mini? Mvalo dzaṋu mbili dzi dzula
thwii fhethu huthihi.” Ha pfi, “Ni nga lora muloro na maṱo aṋu
o vulea.” Ni a vhona?

Ha ḓivhi zwe a vha e zwone, zwa nga hazwo. Nda ri,
“Zwo ralo?”
217 A ri, “Iina. A ni tei u ya u eḓela u loramuloro.”
218 Nda ri, “Dokotela, wo no vhuya wa vhala kha…nga ha
bono? U ya ḓivha uri bono ndi mini?”

A ri, “Iḽo ndi ipfi ḽa tshi Bivhili, Vho-Branham?”
Nda ri, “Ee.”

219 A ri, “Zwo ralo, a thi ḓivhi tshithu nga ha Bivhili.” A ri, “A
thi ḓivhi zwewa vha u tshi khou amba nga hazwo.”

Nda ri, “Wo no vhuya wa vhala Bivhili?”
A ri, “Iina.”

“Vhala murahu kha Bivhili nga ha vhaporofita vha kale vha
ya Kale.”

“Yawe,” a ri, “iyo!Mini? Vho vhonelaphanḓa zwithu?”
“Iina.”Nda ri, “Ndi zwine zwa itea kha nṋe,muṋewanga.”

220 A ri, “Uri, ndo takala u…Zwi a ḽi dzudzanya. Zwo ralo, ndi
zwezwo, ni a vhona.” A ri, “U ya ḓivha ndi mini? U tea u—u tea u
ya ngomu huno ra ṱola hezwi.” A ri, “Hezwi zwi ḓo vha ṱhoḓuluso
ya saintsi khulu.”

Nda ri, “Imani lwaminiti, dokotela. Naawo no vhuyawa vha
na muloro?”

A ri, “Ee.”
221 Nda ri, “Zwenezwo lorelai nṋe muloro. Mmbudze zwi no
khou ya u itea matshelo. U nga si zwi ite arali u tshi tea u ralo. Ni
a vhona? Ane au tendela u vha na uyomuloro u tea u zwi ita.”
222 “Na nṋe ndi nga si vhone bono. Hu tea u vha Ene ano tendela
mabono. Ndi nga si a vhone u swikela A tshi mmbudza. A thi
ḓivhi tshine nda nga amba u swikela A tshi mmbudza uri ndi
ambe. Fhedzi ndi tshifhiwa, ni a vhona, tshine ndo to bebwa
natsho. Tshithu tsha u thoma tshine nda tshi elelwa vhutshiloni
hanga ho vha u vhona bono. Huno hu si vhe na tshifhinga tshe ḽa
vhuya ḽa khakhea.” Ni a vhona? Ndi ḽaṋu—ḽaṋu…Ndi ngazwo
ni tshi khou vhona vhathu…
223 Ri na u edzisela hunzhi. Ndi zwone kokotolo. Fhedzi ri ḓo
anzela u vha nazwo. Zwavhukuma.
224 Ndo vhala nganea ya Martin Luther, kha vha Ḽuṱere.
Ḓivhazwakale ya Martin Luther i ri, “Zwi nga si mangadze uri
Martin Luther a nga gwalabela tshivhidzo tsha Katoḽika huno a
si itwe tshithu; fhedzi o vha a tshi kona u imesela nṱhoho yawe
nṱhaha vhusweleli hoṱhe he ha tevhela mvuseledzo yawe, huno a
ḓi dzula o kuna kha Luṅwalo.” Ndi zwezwo. Iina.
225 Izwo a zwi na mushumo navho. Ni na vhuḓifhinduleli
phanḓa ha Mudzimu…Ngauri, ni a vhona, tshi tou vha
tshifhiwa. Ni a vhona? Ḓisani inwi muṋe hafha, huno zwenezwo
Murena uya amba.
226 Zwino, hafha. Hafha, uyu ndi mufumakadzi? Zwino, hafha,
hezwi zwi tea u zwi tikedza, zwino kha vhathu vhoṱhe. Ivhani
vha ṱhonifho vhukuma, lwa miniti isi gathi. Khanwe hu na
vhaswa vho ḓaho hafha. Zwino hafha ndi—ndi mufumakadzi
muṱuku, a—a thi athu mu vhona vhutshiloni hanga. Ndi
mutsinda kha nṋe. A thi mu ḓivhi.
227 Fhedzi hafha ro ṱangana, u tou fana Yohane Mukhethwa
ya vhu11…Ndo vha ndi henefho, madekwana a ṋamusi, ni a
vhona, musi…Yohane Mukhethwa ya vhu4, ndi ralo, hune Yesu
o ṱangana na mufumakadzi tshisimani. Ndo vha ndi tshi khou
amba nga hae. Khaṅwe o vha a muṱuku u fhira Ene. Huno A mu

vhudza hune thaidzo yawe ya vha hone. Huno nga hezwo, a ri,
“Zwino,Muṋewanga, Iwe, ndi a limuha uri Umuporofita.”
228 Zwino, ni a vhona, muporofita ndi ene ane Ipfi ḽa Mudzimu
ḽa ḓa khae. Tshiporofito tsha uyo musi, Ipfi ḽine ḽa khou veledzea
nga uyo musi, u ḓa kha uyo munna, huno Ndi ene Ipfi ḽi tshilaho
ḽa uyo musi.
229 A ri, “Ndi a limuha uri U muporofita. Zwino ri khou lindela
uyo muporofita.” Arali ni tshi ḓo sedzulusa uvho vhuṱanzi
murahu, vhu ni humisela murahu kha—kha uyo muporofita. Ha
pfi, “Ri a zwi ḓivha uri musi Messia a tshi ḓa, ndi zwine A ḓo ita.
U ḓo ri vhudza hezwo zwithu.”

A ri, “Ndi Ene, ane a khou amba na iwe.”
230 Huno a ṱuwa huno a ri “Iḓani, ni vhone Munna we a
mmbudza zwithu zwe nda ita. Uyu a si Messia?” Huno vhathu
vhoṱhe vha zwi tenda.
231 Zwino, O fulufhedzisa hezwo, “Mishumo ine O ita, vhatendi
vha ḓo ita-vho.” Huno zwino, kha aya maḓuvha a u fhedzisela,
o khwaṱhisedza U vhuya Hawe vhure tsini ngao, musi a tshi
Ḓidzumbulula Ene-muṋe nga nḓila i fanaho vhunga O zwi ita
Sodoma.
232 No thetshelesaMilaedza iyi vhege? Ni a tenda uri ndi Ngoho?
[Khaladzi a ri, “Ee.”—Mudz.] Zwino, ri vhatsinda nga tshashu,
ndi zwone, zwo ralo? [“Ee.”] Ngauralo uri vhathu vha vhone,
imisani tshanḓa tshaṋu, ngauralo uri vhathu vha vhone.
233 A thi athu mu vhona mufumakadzi, vhutshiloni hanga.
A thi ḓivhi tshithu nga hae. Ni a vhona? U tou vha
mufumakadzimuṱuku, muṱukusa u fhira nṋe. U bebwamiṅwaha
yo fhambanaho, dzimaela u fhambana, huno fhano ro ṱangana,
lwa u to thoma. Hafha ro ima roṱhe hafha, vhathu u mona hoṱhe,
zwiedza, zwithu zwoṱhe-vho. Ro ima hafha kha Vhuhone ha
Mudzimu. Huno ndi khou amba na inwi, u wanulusa, u thoma,
arali iyo nḓodzo i tshi ḓo ḓa kha nṋe. Huno arali ya zwi ita,
zwenezwo ndi ḓo kona u zwi ita. U sa vha Nayo, ndi nga si kone
u zwi ita. Zwino, tshithu fhedzi tshine nda ita ndi u tou rabela
nda vheya zwanḓa kha inwi, vhunga mufunzi waṋu a tshi ita,
kana ane a zwi ita, huno na bvelani phanḓa. Ni a vhona? Ndi
tshifhiwa. Ndo ḓi wana nṋe muṋe, uya nga hune nda ḓivha, u
awela Khayo. Fhedzi, zwenezwo, ndi nga si ite uri I ḓe. I tea u
ḓa. I tea u ḓa, Yone iṋe.
234 Zwino itanu vha na ṱhonifho. I fhano. Zwino, nga Dzina
ḽa Yesu Kristo, ndi dzhia muya muṅwe na muṅwe hafha fhasi
ha ndango yanga, u itela vhugala ha Mudzimu. Zwino dzulani
no fhumula. Arali tshiṅwe tshithu tsha itea, ndi ḓo kona u
tshi langa, arali na sa fhufhela nṱha na thoma u bvela phanḓa.
Na dzula. Tshifakhole na zwithu tshiṅwe tshifhinga u dzhena
kha muṱangano na u tou dzhena kha vhadozeni, vhunga hezwo.
Ndi vhangana vho no vhonaho zwi ngaho izwo zwi tshi itea

muṱanganoni? Zwavhukuma. Ni a vhona? Zwavhukuma. Fhedzi
ni tou dzula ni dzike. Ndi na vhuḓifhinduleli ha hezwo. Fhedzi
arali ni tshi ḓi ita ni no ḓivha, a thi na vhuḓifhinduleli, ngauri
ndi ndaṱiso.
235 Zwino, a thi na muhumbulo wa zwe mufumakadzi a vhela
zwone fhano. Zwino, u ḓivha nga hazwo zwino, kha tshino
tshifhinga, uri tshiṅwe tshithu tshi khou bvela phanḓa. Ni a
vhona? Ngauri, vhukatini hawe na nṋe, u khou thoma u ṱuwa.
Ndi tshiḽa Tshedza tshono khou dzhena ngomu.
236 Zwino, mufumakadzi zwa vhukuma u, tshithu tshawe
tshihulwane tshine avha fhano ngatsho, o imela muṅwe muthu-
vho. U na muṅwe muthu ane—ane akhou mu rabelela. Hafhu
hoyo ndi—ndi—ndi—ndi muthu ane ha khou ḓi pfa zwavhuḓi
na khathihi, nga mazhuluzhulu. Ndi murathu. Ndi zwone. Ndi
zwone, imisani zwanḓa zwaṋu. Vha re na mazhuluzhulu. Zwino
lavhelesani.
237 Zwino vhathu vha ri, “Ndi humbula u nga oto zwi humbulela
hezwo.” Hai, hai. Ni a vhona? A tho ngo vhuya nda zwi
humbulela.
238 Zwino lavhelesani. Ndi muthu wa vhuḓi, muya wavhuḓi.
Zwino lwa tshikhathi tshiṱuku. Zwino lavhelesani kha nṋe.
Huno hezwo ndi zwe Petro na Yohane vha amba, khoroni,
“Zwino lavhelesani kha nṋe.” Ni a vhona? Hu vhonala hu tshinga
huna zwiṅwe zwithu mbiluni yaṋu. Ee. Ni a tambula, iwe muṋe,
nga zwiṅwe zwithu u bva fha, u nga ni a wana. Ni na hezwo.
Hezwo ndi ngoho.
239 U na zwiṅwe zwithu mbiluni yau, zwine na khou ṱoḓa u
ḓivha nga hazwo, huno hezwo ndi zwa u ḽa khaladzi. U sibadela
hafha. [Khaladzi u ri, “Ee.” —Mudz.] Ni khou ṱoḓa nṋe ndi tshi
ni vhudza uri o vhisa hani hafho? O vha a kha khombo ya goloi.
Hezwo ndi zwone. Huh! Ni a tenda uri no ṱanganedza zwe na
humbela? Zwino i yani nḓilani yaṋu. Zwoṱhe zwo fhela, zwino.
Ni a vhona?

“Arali iwe u tshi nga tenda, zwoṱhe zwi a konadzea.”
240 Huita-hani, mufumakadzi? Zwino, ni a tenda uri Yesu Kristo
ndi Murwa wa Mudzimu, ha shanduki mulovha, ṋamusi, na
lini na lini? [Khaladzi u ri, “Ndi a ralo.”—Mudz.] Arali A nga
nzumbululela uri vhuleme haṋu ndi mini, ni a tenda uri A nga
zwi ita? [“Ndi a ralo zwavhukuma.”] Zwo luga. Zwino ngavhe A
tshi zwi konisa.
241 Tshiṅwe tsha tshithu tshine na tambula, ngoho, uh-huh,
tsha u thoma, wo vha na iṅwe sedzhari. Huno u na ḓamu ḽaṋu
ḽo bvisiwaho, nga muaro. Huno, no vhaisa ḓamu ḽaṋu, ḽiṅwe
ḓamu ḽaṋu, huno hezwo ndi zwone thaidzo yaṋu. A ni bvi
fhano. [Khaladzi u ri, “Hai.”—Mudz.] Ni bva huṅwe u mona
na mulambo wa…Ni bva Louisville, Kentucky. [“Huno tsini
hau.”] Huno dzina ḽau ndi Vho. Mme Lumpkins. Mudzimu a ni

fhaṱutshedze. Ndi, ndi zwone. No vha ni thaberenakeḽeni. A tho
ngo ni limuwa. Fhedzi zwi to vha kokotolo. Tshimbila nḓilani
yaṋu, ni tshi tenda zwino. Mudzimu a ni fhaṱutshedze. Zwo luga.
Zwo luga.
242 Iḓani zwino. U ya tenda nga mbilu yau yoṱhe, muṋe wanga?
U ya ntenda u vha muḓinḓa Wawe? [Mukomana a ri, “Ndi a
tenda.”—Mudz.] U ya tenda uri—uri u, musi u tshi ḓa, u ḓa sa
Simoni Petro o ita nga u ḽa musi? Ni a vhona? A ni khou ḓa
kha nṋe. Ni khou ḓa Khae. Huno ndi tou vha muthu o imaho
vhuimoni Hawe. Ni a vhona? O…Ndi…Riṋe ri—ri—ri matavhi;
u Tsinde. Zwino, arali Murena Yesu…Ri tshi tou vha vhatsinda
tshoṱhe nga tshashu, ndi humbulela uri ro ralo. Huno arali—huno
arali ri tshi tou vha vhatsinda tshoṱhe, huno Murena Yesu a nga
dzumbululela tshiṅwe tshithu tshi ngaho tsheA ita Simoni Petro,
vhunzhi hazwo, musi vha tshi ḓa, naa zwi nga ni ita uri ni tende,
nga mbilu yaṋu yoṱhe? Ni nga zwi tenda? [“Ee.”] Zwino, zwo
luga,muṋewanga. Zwino lavhelesani nṋe lwa tshifhinganyana.
243 Zwino, thaidzo yau, ndi a u vhona. Ndi tshiṅwe tshithu
nga ha thumbuni. Ndi kha…Ndi tshi zwimbo thumbuni.
[Mukomana a ri, “Ndi zwone.”—Mudz.] Ndi zwone, tshizwimbo
thumbuni yau. A ri, nga iṅwe nḓila, u mushumeli, na iwe-
vho. [“Ee.”] Ee, muṋe wanga. U ya tenda Mudzimu uri a nga
mmbudza uri u nnyi? U ya tenda uriMudzimu u ya u ḓivha? [“Ndi
a ralo, ngambilu yanga yoṱhe.”] Yoṱhe, ngambilu yau yoṱhe. Zwo
luga. Vhaf. Brown, bvela phanḓa, fhola, YesuKristo…
244 Tenda. U a tendaMudzimu uri a nga u fhodza kha vhulwadze
hau ha marambo nahone wa fhola? Tshimbila, u tshi zwi tenda.
Ha pfi, “Ndi a U livhuwa, Murena Yesu.”
245 Iḓa, mufumakadzi. U tambula nga thaidzo yamazhuluzhulu.
U a tenda uri Mudzimu a nga u fhodza kha izwo? [Khaladzi a
ri, “Amene.”—Mudz.] Zwo luga. Tshimbila, u tshi ri, “Murena
kha huliswe!” Ni a vhona, linga ḽiṱuku ḽo rembuluwa nḓila fhasi
hafha. Ḽi anzela u rembuluwa nṱha hafha. No vha ni tshi anzela
u vha o takalaho musi u kha ḓi vha muṱuku, dakalo ḽihulu na
u ṅwethuwa. Huno zwoṱhe khathihi, tshiṅwe tshithu tsha itea.
Zwino uya nṱha hafho, na u tenda izwo hafhu. Edzonu thoma, u
takala, u pembela, Yesu Kristo u ḓo ni ḓisa khazwo. Mudzimu a
ni fhaṱutshedze. Tshimbilani, zwi tendeni zwino, nga mbilu yau
yoṱhe. Zwo luga.
246 U ya tenda? Wo holefhala, iwe-vho. U ya tenda uri Mudzimu
a nga zwi fhodza nahone wa fhola? [Khaladzi a ri, “Ee.”—Mudz.]
Zwo luga. Tshimbila, u ri, “Ndi a U livhuwa, Murena Yesu,” na
nga mbilu yau yoṱhe.
247 U a tenda Mudzimu uri a nga fhodza iyo ṅwatela nahone
wa fhola, murwa? Tshimbila kha nḓila yau, pembelai, u na
mutakalo na dakalo. Vho, u shaya nungo, malwadze a khunduni,
na vhulwadze ha marambo. U a tenda uri Mudzimu a nga ṋea

mutakalo, a nga u fhodza? [Mukomana a ri, “Ee.”—Mudz.] Arali
u tshi tenda nga mbilu yau yoṱhe, tshimbila kha nḓila yau, u tshi
pembela, u tshi ri, “Ndi a U livhuwa, Murena.”
248 Lwa tshifhinganyana zwino. Lwa tshiṅwe tshifhinganyana.
Tshiṅwe tshithu tsho itea. Muthu o fhambanaho u bva kha hoyu.
Edzou tenda zwino, mbilu yau yoṱhe.
249 Ndi uyu mufumakadzi o dzulaho hafha, u tambula nga
thaidzo ya muṱana. U a tenda uri Yesu Kristo o u fhodza, nga
mbilu yau yoṱhe? Zwo luga. U nga vha na zwe wa humbela,
zwenezwo. Ni a vhona? Murena Yesu o u fhodza nahone o fha
mutakalo.
250 “Arali u tshi nga zwi tenda, zwoṱhe zwi a konadzea kha
avho vha tendaho.” Naa u ya tenda izwo nga mbilu yau yoṱhe?
[Tshivhidzo tsha ri, “Amene.”—Mudz.] U humbula mini nga
hazwo, u dzula hafho, u tambula nga iyo henia? Naa u ya
tenda uri Mudzimu a ḓo u fhodza iyo henia nahone wa vha na
mutakalo? Ee. U a tenda U ḓo ralo? Zwo luga. U nga vha na zwe
wa humbela. Murena a u fhaṱutshedze.
251 Ni a vhona, U nnḓa afho u tou fana vhunga A fhano. Zwi
tea u tou uri kherula ra vha zwipiḓa, a zwo ngo tea u ralo? Ni
humbula uri Mudzimu u ḓo ni fhodza uvho vhulwadze ha swigiri
nahone na vha na mutakalo, na ya hayani, nyimele ya malofha
i ḓo…Iya kha Khaḽivari, nyengedzedzo ya malofha, i ḓo fhela.
Tshimbila, zwi tende nga mbilu yau yoṱhe. U songo tima-tima.
Edzou tenda, ngambilu yau yoṱhe, uriMudzimu u ḓo u fhodza.
252 Iḓani hafha. U na vhulwadze ha khombosa vhure hone kha
shango. Ndi thaidzo ya mbilu. Fhedzi Yesu u tshila mbiluni. Naa
u a tenda uri U ḓo u fhodza kha iyo mbilu? Zwo luga. Tshimbila
kha nḓila yau, u tshi ri, “Ndi a U livhuwa, Murena Yesu,” nahone
wa vha ma mutakalo.
253 Tshimbila, i ḽa tshilalelo tshau. Yesu Kristo o u fhodza u bva
kha iyo thaidzo ya thumbuni, o ṋeamutakalo. Zwo luga.
254 U a tenda? U a tenda, arali nda sa amba ipfi, u tou vheya
zwanḓa kha iwe, u ḓo fhola, naho zwo ralo? Murena a u
fhaṱutshedze. Itau tenda ngambilu yau yoṱhe.
255 U a tenda, arali nda vheya zwanḓa kha iwe, u ḓo fhola, na
iwe-vho? Iḓa. NgaDzina ḽa YesuKristo, nga a fhole.
256 Iḓa. Zwino, u ya ḓivha uri ndi a ḓivha zwo khakheaho kha
iwe. Fhedzi, henefho, arali naho nda sa u vhudza, u a tenda a
u nga vhi na itsho tshizwimbo tsho bviswa, huno zwi ḓo luga
u bva zwino? [Khaladzi a ri, “A thi khou ya u vha natsho tsho
bviswa.”—Mudz.] Zwo luga. Zwo luga. Tshimbila bvela phanḓa
zwenezwo, tenda Mudzimu, u ḓo fhola nahone zwo luga. [“U
humbula uri tshiṅwe tshithu tsho khakhea kha nṋe?”] Arali—
arali u tshi tou tenda hezwo, U ḓo tshi bvisela nnḓa. A u nga vhi

natsho, arali u tshi tenda nga mbilu yau yoṱhe. [“A thi nga vhi
natsho tsho bviswa.”] Murena nga a rendiwe.
257 Zwino uya tenda uri Mudzimu u ya fhodza pfuko, na u
ita vhathu, na pfuko, vha fhole? [Mukomana a ri, “Ee, muṋe
wanga.”—Mudz.] Zwo luga, muṋe wanga. Tshimbila kha nḓila
yau, huno a ri, “Ndi a U livhuwa, Murena, ndi khou ya u fhola.”
Huno u ḓo fhola.

Zwino Yesu o ḓa huno u ni vhidza. Ni a tenda izwo?
258 Ni a zwi tenda, o dzulaho hafho, mufumakadzi, lushaka lwa
muvhili muhulu, na iyo thaidzo ya u fembedza? Naa u a tenda uri
Mudzimu u ḓo u fhodza? Zwo luga. Ni a vhona? Edzonu lavhelesa
hafha, ni tou lavhelesa, na u tenda. Huno uri…
259 Mufumakadzi o dzula hafho, u dzungudza ṱhoho yawe, tsini
na iwe. Ha ḓivhi tshine a humbula nga hatsho. Arali u tshi ḓo
tenda, vhulwadze hau ha marambo vhu ḓo ṱuwa, na iwe-vho.
Zwo luga.

U a tenda nga mbilu yau yoṱhe?
260 Uyu mukalaha o dzulaho afha, u bva Okeechobee, kha iyo
nḓila, u ya tenda uri Yesu Kristo u ḓo fhodza maṱo au a no
khou ya u pofula? U nga vha na zwine wo humbela, arali wa zwi
humbela.
261 Muṋe o ḓa nahone u khou ni vhidza. Naa ni a Mu tenda?
[Tshivhidzo tsha ri, “Amene.”—Mudz.] Zwenezwo edzonu ima
nga milenzhe yaṋu huno ni Mu ṱanganedze, huno ni ri, “Ndi a
U tenda, Murena Yesu, zwino. Ndo imisa zwanḓa zwanga, huno
ndi a tenda uri zwinoWomphodza.”

Murena Yesu, avha vhathetshelesi ndi Vhau. Ro lenga,
Murena.

Fhedzi u songo mphira, O Mutshidzi wa
vhulenda,

Ipfa tshililo tshanga tsha u ḓiṱukufhadza;
Musi U tshi vhidza vhaṅwe,
U singo mphira.
Iwe Ludambwana lwa khuthadzo yanga yoṱhe,
U fhira vhutshilo kha nṋe;
Ndi nnyi ane kha ḽifhasi nda vha nae nga nnḓa
ha Iwe?

Kana ane ngei Ṱaḓulu fhedzi Iwe?
Fanny Crosbywa bofu o ita itsho tshiṱatamennde.

262 Murena Yesu, u songo fhira na muṅwe wavho, fhedzi ṋea
muṅwe namuṅwewavho phodzo, madekwana a ṋamusi. Ndi vha
kumedzela kha Iwe, nga Dzina ḽa Yesu Kristo.
263 Imisani zwanḓa zwaṋu zwino huno imbani dzithendo. Ndi ḓo
vha rabelela. Zwo luga. Vhathu vhoṱhe, ni aMu tenda?

264 Zwino, Vho-mulidzi wa ogeni, Ndi ḓo Mu renda. Ndi ḓo Mu
renda. Ri ṋee tshuni. Zwo luga.

Vhathu vhoṱhe, na zwanḓa zwaṋu nṱha zwino.
Ndi ḓo Mu renda, ndi ḓo Mu renda,
Rendani Ngwana ye ya vhulahelwa
vhaitazwivhi;

Mu ṋeeni vhugala, inwi vhathu noṱhe,
Ngauri malofha Awe o ṱanzwa kule dondo
ḽiṅwe na ḽiṅwe.

265 Zwino khaḓani zwanḓa na muṅwe muthu nga inwi, ni ri,
“Mudzimu a ni fhaṱutshedze, khonani. Ndo—ndo takalela u
ḓivha uri wo ṱanganedza Yesu sa mufhodzi wau.” Zwino, ndi
zwa vhuḓi. Ndi zwone. Khaḓanani zwanḓa huno ni ri, “Livhuwai
Murena.”
266 Zwino kha ri imisele zwanḓa zwashu nṱha Khae, na u imba
hafhu nga mbilu dzashu dzoṱhe; ṱhoho dzashu dzo kotama, maṱo
ashu o bonyiwa, ngambilu dzashu dzoṱhe zwino.

Ndi ḓo Mu renda, ndi ḓo Mu renda,
Rendani Ngwana ye ya vhulahelwa
vhaitazwivhi;

Mu ṋeeni vhugala, inwi vhathu noṱhe,
Ngauri malofha Awe o ṱanzwa kule ḽiṅwe…

267 Ndi O ṱaluswaho kha inwi lwo eḓanaho lune na nga Mu
ṱanganedza? Naa ni a tenda uri U fhano? Ni a tenda uri ndi Ene?
Dzikhonani, arali nda nga ḓa fhasi afho kha avho vhathetshelesi
nahone u fhodza muṅwe wa vhoinwi vhathu, ndi na vhungoho
nda ḓo zwi ita. Ndi ḓo takalela u zwi ita. Nga mbilu yanga
yoṱhe, ndi ḓo zwi ita. Fhedzi ndi—ndi nga si zwi ite. A—a thina
iṅwe—iṅwe nḓila ya u zwi ita. Fhedzi tshithu fhedzi tshine nda
vha natsho, ndi tshifhiwa tshiṱuku tshe nda vha ndi khou ni
sumbedza, huno tshi ṱalusa Luṅwalo lwe lwa fulufhedziswa uri
Yesu Kristo u fhano na riṋe, u vhulunga pfulufhedziso Yawe. Oo,
i tea vhea mulilo kha mbilu dzashu. Nṋe nṋe, u tou humbula nga
ha Yesu, iḽo Dzina ḽa vhuḓi!
268 Musi, musi iḽo Dzina ḽi tshi thoma u ambiwa, musi Maria a
tshi ya ngei Yudea. Huno Eḽisabetha o ḓihwala, nahone Yohane
muṱuku o vha a na miṅwedzi ya rathi, kha mbumbelo ya mme
awe, huno zwo ralo a sa athu tswukunyela. Zwino,muthumuṅwe
na muṅwe u a zwi ḓivha, nga ha miṅwedzi miraru, kana miṋa,
kha minzhi, ṅwana u a thoma u tsukunyela. Huno Eḽisabetha o
vha u sili, o…A sa tsukunyeli. O vha o ḓi dzumba ene muṋe.
Huno musi a tshi vhona Maria a tshi ḓa, tshifhaṱuwo tshawe
tshiṱuku tshoṱhe tsha penya, nga vhugala ha Mudzimu. Huno a
ri, “U a ḓivha…” Huno a vhonala a tshi ḓo vha mme, huno a ri,
“Ndi a kholwa iwe na Yosefa no malana?”

“Hai. A ro ngo malana.”

“Zwo ralo, uh, huno u khou ya u vha na lushie?”
269 “Ee. MuyaMukhethwa wo ntsira, hunoWa amba uri Tshithu
tshine tsha ḓo bebwa kha nṋe tshi ḓo vhidzwa ‘Murwa wa
Mudzimu.’ Huno ndi ḓo ira Dzina Ḽawe ‘Yesu.’”
270 Huno nga u ṱavhanya a tshi amba, “Yesu,” tshifhinga tsha
u thoma iḽo Dzina ḽa Yesu Kristo ḽo vhuya ḽa ambiwa nga meme
dzamuthu, lushie luṱuku khambumbelo yamme lwa ṱanganedza
Muya Mukhethwa huno lwa thoma u fhufha nga dakalo, kha
mbumbelo ya mme.
271 Dzina ḽa Yesu ḽi tea u itani kha Tshivhidzo tsho bebwaho-
hafhu? A thi zwi wani. Vhugala kha Mudzimu! Ndi Yesu Kristo,
Murwa wa Mudzimu, muṋei wa Vhutshilo. Amene. Kha ri Mu
ṋee thendo. Edzonu imisela zwanḓa zwaṋu nṱha. Huno ndi ḓo
Mu renda. Haḽeḽuya! 

